
Cyflwyniad 
 
Nod ein 'Cynllun Aer Glân i Gymru: Awyr Iach, Cymru Iach' yw gwella ansawdd aer a 
lleihau effeithiau llygredd aer ar iechyd pobl, bioamrywiaeth, yr amgylchedd naturiol 
a’n heconomi. Mae'r Cynllun yn nodi camau i leihau allyriadau o losgi tanwyddau 
solet yn y cartref, gan gynnwys ymrwymiad i ymgynghori ar wahardd pren gwlyb a 
glo tŷ meddal. 
 
Ymgynghorodd Llywodraeth Cymru ar gynigion i leihau allyriadau yn sgil llosgi 
tanwydd solet rhwng 13 Ionawr 2021 a 7 Ebrill 2021. Roedd y ddogfen yn cynnwys 
cynigion i sicrhau na ddefnyddir ond y mathau glanaf o danwydd solet ac offer yng 
Nghymru. Oherwydd effeithiau parhaus y pandemig COVID, ymestynnwyd terfyn 
amser Awdurdodau Lleol i ymateb i’r ymgynghoriad i 16 Mehefin 2021.  Mae gan 
Awdurdodau Lleol rôl allweddol o ran lleihau allyriadau yn sgil llosgi tanwydd solet i 
ddibenion domestig ac roedd yn bwysig sicrhau eu bod yn gallu mynegi eu barn.  
 
Mae'r ddogfen hon yn rhoi crynodeb o'r ymatebion a gafwyd i'r ymgynghoriad. Mae'n 
cynnwys adborth o 203 o ymatebion i'r ymgynghoriad ar-lein (darparwyd 70 o'r 
ymatebion i'r fersiwn Hawdd i’w Darllen) a 35 o ymatebion a ddarparwyd yn 
ysgrifenedig, gyda 3 ohonynt yn seiliedig ar y fformat Hawdd i’w Darllen. Mae hefyd 
yn tynnu ar safbwyntiau a sylwadau a ddarparwyd mewn digwyddiad a gynhaliwyd ar 
11 Mawrth 2021 i drafod yr ymgynghoriadau ar y Papur Gwyn ar Fil Aer Glân 
(Cymru) a lleihau allyriadau yn sgil llosgi tanwydd solet i ddibenion domestig. 
  
Mae'r holl ymatebion wedi'u hadolygu a byddant yn parhau i gael eu hystyried gan 
adrannau perthnasol ar draws Llywodraeth Cymru, partneriaid cyflawni a 
rhanddeiliaid i lywio'r gwaith o ddatblygu a gweithredu cynigion polisi. 
 
 
Trosolwg o’r ymgynghoriad 
 
Mae'r tablau canlynol yn amlinellu nifer yr ymatebion a gafwyd i'r ymgynghoriad a'r 
ystod o sefydliadau a ymatebodd. 
 

Ymatebion i'r Ymgynghoriad: Testun Safonol  

Ymatebion ysgrifenedig (e.e. mewn llawysgrifen, e-bost, 
dogfennau) 

33 

Ymatebion ar-lein  

Llawn  104 

Rhannol  29 

Cyfanswm yr ymatebion ar-lein 133 

  

Ymatebion i'r Ymgynghoriad: Fersiwn Hawdd i’w Darllen  

Ymatebion ysgrifenedig (e.e. mewn llawysgrifen, e-bost, 
dogfennau) 

3 

Ymatebion ar-lein  

Llawn  35 

Rhannol  35 

Cyfanswm yr ymatebion ar-lein hawdd i’w darllen 70 

  

https://www.llyw.cymru/cynllun-aer-glan-i-gymru-awyr-iach-cymru-iach

Digwyddiadau ymgynghori a chyfranogwyr   

Digwyddiad ymgysylltu ar-lein (11 Mawrth 2021) 46 

  

Cyfanswm y cyfranwyr 285  

 
Mae rhestr o’r sefydliadau ac ymatebwyr a enwir nad oeddent yn dymuno aros yn 
ddienw wedi’i chynnwys yn Atodiad A. 
 
Cyfrannodd 44 o sefydliadau ymatebion. Cafwyd y sylwadau sectoraidd mwyaf gan 
gymdeithasau proffesiynol a masnach, cwmnïau sector preifat ac elusennau neu 
sefydliadau cymunedol.  
 

Sefydliadau a Enwir Llywodraeth 
Leol 

Sector 
Preifat 
/ CCC 

Cymdeithas 
Broffesiynol 

Corff 
Iechyd / 
Cyhoeddus 

Trydydd 
Sector 

Grŵp 
Ymgyrchu 
neu Lobïo 

44 7 15 11 3 7 1 

 
Mae Llywodraeth Cymru yn ddiolchgar i bawb a roddodd o’u hamser i ymateb i’r 
ymgynghoriad 
 
Dadansoddiad o’r ymatebion 
 
Mae dadansoddiad o'r ymatebion i bob cwestiwn wedi'i amlinellu isod, gan gynnwys 
dyfyniadau dangosol. 

Cwestiwn 1 
 

Ydych chi’n cytuno y dylem ddirwyn gwerthu glo meddal/tŷ traddodiadol i 
ben ar gyfer defnydd domestig?  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 
 

Rhoddodd 138 o ymatebwyr ateb i'r cwestiwn hwn. Roedd 79 yn cytuno, roedd 50 yn 
anghytuno a darparodd 9 sylwadau ychwanegol.  
 
Er bod y rhan fwyaf o'r  ymatebion yn cytuno â'r dull gweithredu, codwyd pryderon 
ynghylch cost tanwyddau amgen a gallai'r risg o wahardd glo tŷ arwain at fwy o 
ddefnydd o bren. Gallai hyn ddad-wneud unrhyw fudd i leihau allyriadau sy'n deillio o 
waharddiad. Mynegodd ymatebwyr hefyd fod angen ystyried anghenion penodol 
trigolion gwledig cyn i ddeddfwriaeth gael ei gweithredu.  
 
Dyfyniadau dangosol 
 
"Ydym. Mae llosgi glo meddal/tŷ traddodiadol yn arwain at swm anghymesur o fawr o 
ddeunydd gronynnol mân (DG2.5) fesul uned o allbwn gwres o'i gymharu â dulliau 
eraill o wresogi domestig." (Iechyd Cyhoeddus Cymru) 
 
Teimlai'r Aelodau fod dirwyn glo tŷ traddodiadol i ben yn raddol ar gyfer llosgi 
domestig yn gam priodol i fynd i'r afael â newid yn yr hinsawdd a lleihau allyriadau 
carbon o ystyried gwerth y deunydd gronynnol mân sy’n cael eu hallyrru trwy losgi 
tanwydd solet a'r effeithiau ar iechyd pobl a'r amgylchedd. Serch hynny, roedd yr 
aelodau yn amau a fyddai buddsoddi mewn gwahardd llosgi tanwydd solet domestig, 
sy'n effeithio ar tua 1% o aelwydydd Cymru, yn sicrhau’r canlyniadau gorau o 
gymharu â buddsoddi mewn ynni adnewyddadwy, er enghraifft." (Undeb 
Amaethwyr Cymru) 
"Nac ydw. Dylai fod gan bob cartref preifat yr hawl i gael tân glo traddodiadol os mai 
dyna yw eu dymuniad. Dylem gael rhyddid i ddewis eistedd o flaen tân agored yn 
ystod misoedd y gaeaf heb ymyrraeth gan y llywodraeth. Mae gormod o ymyrraeth o 

ran sut mae pobl yn byw eu bywydau yn barod, mae covid19 yn eithriad. A yw 
Llywodraeth Cymru yn mynd i dalu i newid fy lle tân a’m system wresogi am rywbeth 
arall, go brin. Fy newis fy hun yw cael tân agored ac ydw, rwy'n gwybod popeth am 
lygredd etc." (Ymatebydd unigol) 
 
"Rwy'n 69 oed ac rwyf wedi defnyddio glo ers 1970 i wresogi fy nghartref a’r dŵr 
poeth. Mae hyn yn rhatach i ni, a hefyd, pan fyddwch yn edrych ar dân glo mae'n 
gwneud i chi deimlo'n dda ac mae hyn yn dda i'n hiechyd meddwl, yn enwedig wrth i 
ni aros gartref mwyfwy. 
 
Pan edrychwch ar faint o danau glo sydd yn y cymoedd, mae’n gyfran bitw o’r hyn yr 
arferai fod. Ac eto, dyma chi’n pigo ar hen bobl Cymru, achos dyma yw’n dewis ni ar 
gyfer gwresogi, ond rydych chi’n camu’n ôl rhag rhoi'r un rhybudd terfynol i geir a 
lorïau disel, bysiau, trenau, fferïau ac awyrennau sy'n hedfan dros Gymru a’r teiars 
sy’n cael eu llosgi mewn gorsafoedd pŵer. Mae’r rhain yn cynhyrchu llaweroedd 
mwy nag ychydig filoedd o danau glo. Rhowch waharddiad ar rheiny’n gyntaf, tan 
hynny, byddaf yn ymladd dros fy hawliau yn y llys os bydd rhaid." (Ymatebydd 
Unigol) 
 
"Rwy'n cytuno cyn belled â bod llawer o gyhoeddusrwydd i’r defnydd o danwydd di-
fwg awdurdodedig a’i fanteision nid yn unig i’r amgylchedd ond i'r defnyddiwr 
terfynol." (Ymatebydd Unigol) 
 
Ymateb Llywodraeth Cymru  
 
Roedd y rhan fwyaf o'r ymatebwyr o blaid dirwyn defnyddio glo tŷ meddal yn y cartref 
i ben yn raddol. Yn sgil hyn, byddwn yn cyflwyno rheoliadau i wahardd gwerthu glo tŷ 
meddal. Bydd hyn yn ategu ein nod o wella ansawdd aer, yn enwedig mewn 
ardaloedd trefol. Caiff rhagor o fanylion eu hamlinellu yn adran Ymateb y 
Llywodraeth y ddogfen hon, Tudalen 76.  

Cwestiwn 2 
 

Beth ydych chi’n ei ystyried fel cyfnod pontio rhesymol er mwyn caniatáu i 
ddiwydiant a deiliaid tai ddefnyddio'r stoc bresennol?  
 
a) Blwyddyn?  
 
b) 2 flynedd? 
 
c) Dim cyfnod pontio? 

 
Ymatebion a gyflwynwyd 
 

 
 
Question – Cwestiwn; Opinion – Barn  

 
O'r tri opsiwn a gyflwynwyd yn y ddogfen ymgynghori, dewisodd 14 o ymatebwyr 
gyfnod pontio o flwyddyn, dewisodd 18 gyfnod o 2 flynedd ac roedd 9 ymatebydd yn 
teimlo nad oedd angen cyfnod pontio. Roedd y rhan fwyaf o'r ymatebion yn rhoi 
barn, yn bennaf o ran y cyfiawnhau unrhyw waharddiad, ond hefyd yn cynnig 
cyfnodau pontio hirach. 
 
Dyfyniadau dangosol 
 
"Dim cyfnod pontio. Mae glo meddal/tŷ traddodiadol yn arwain at swm anghymesur o 
fawr o DG2.5. Nid oes unrhyw dystiolaeth o lefel ddiogel ar gyfer dod i gysylltiad â 
DG2.5 na throthwy i gadw oddi tano er mwyn osgoi effaith andwyol ar iechyd. Bydd 
cyfnod pontio yn peri bod yr effeithiau andwyol ar iechyd sy'n gysylltiedig â dod i 
gysylltiad â DG2.5 yn parhau." (Ymatebydd Unigol) 
 
"Ni allwch wahardd glo, mae llawer o gartrefi gwledig angen defnyddio glo i wresogi 
eu tai yn effeithiol. Nid ydym i gyd yn byw yng Nghaerdydd neu Abertawe lle mae 
modd defnyddio gwres trydan. Mae’n OFYNNOL i rai ohonom gael glo i wresogi ein 
tai ac mae gennym hawl ddynol sylfaenol i wresogi ein tai." (Ymatebydd Dienw) 
"Bydd defnyddio glo yn dod i ben yn Lloegr ym mis Mai 2023. Er mwyn osgoi 
gwerthu ar draws ffiniau, mae'n bwysig nad yw'r cyfnod dirwyn glo i ben yng 
Nghymru yn hwyrach na'r dyddiad hwn. Nid oes angen cyfnod pontio gan fod 

16%

21%

10%

53%

Question 2

a) b) c) Opinion

masnachwyr yn ymwybodol iawn bod defnyddio glo yn dirwyn i ben a gallant 
drosglwyddo'n hawdd i danwyddau di-fwg. Mae masnachwyr yn gwerthu glo a 
thanwydd di-fwg ac felly gallant symud o un math i’r llall yn hawdd yn yr amser sydd 
ei angen Lywodraeth Cymru basio'r ddeddfwriaeth. O ran mewnforwyr, gwerthir 
symiau cymharol fach o lo yng Nghymru, 30-40kt y flwyddyn. Ni fydd y cyfanswm 
hwnnw yn gwneud gwahaniaeth sylweddol i’r symiau a fewnforir a gellid ei hwyluso 
ar fyr rybudd drwy drefniadau cludo a chytundebau hyblyg.  Felly, mae CPL yn 
cefnogi dirwyn glo i ben yn raddol heb unrhyw gyfnod pontio neu weithredu 
gwahardd glo cyn mis Mai 2023 fan bellaf er mwyn gwneud yr un peth â Lloegr, y brif 
farchnad ar gyfer glo." (CPL Industries Ltd.) 
 
“Rhaid sicrhau amser rhesymol i wneud y newidiadau cyn cymeryd [sic] camau 
gorfodol” (Ymatebydd Unigol) 
 
Ymateb Llywodraeth Cymru 
 
Ein nod yw darparu cyfnod pontio, a byddwn yn cytuno ar hyd y cyfnod wrth 
ddatblygu'r rheoliadau. Diben y cyfnod pontio fydd hwyluso pethau i fusnesau o ran 
disbyddu eu stociau, a byddwn yn gweithio'n agos gyda'r diwydiant cyflenwi glo yn 
ystod y cyfnod hwn. 

Cwestiwn 3 
 

O gael gwaharddiad, byddai angen sicrhau mesurau i atal cynnyrch glo 
meddal/tŷ traddodiadol rhag cael ei farchnata fel tanwyddau "di-fwg" neu 
"fwg isel".  
a) A fyddech chi'n ystyried y model Gwyddelig ar gyfer cofrestru cyflenwyr 
yn briodol?  
 
b) A fyddai'n well gennych weld ymagwedd a arweinir gan y diwydiant (tebyg 
i gynllun "Ready to Burn "?   

 
Ymatebion a gyflwynwyd 
 

 
 

Question – Cwestiwn; Opinion – Barn  

 
Cafwyd 105 o ymatebion i'r cwestiwn hwn. Roedd 25 o blaid model cofrestru statudol 
i sicrhau bod cyflenwyr tanwydd yn cydymffurfio â'r rheoliadau, tra bod yn well gan 
27 o ymatebwyr weld dull a arweinir gan y diwydiant. O'r ymatebion a oedd yn 
weddill, mynegodd 35 farn ac nid oedd 18 o ymatebion yn nodi pa opsiwn yr oeddent 
yn ei ffafrio. 
 
Dyfyniadau dangosol 
 
"Mae Defra a Lloegr ymhell ar y blaen i Gymru yn hyn o beth, a bydd unrhyw wyriad 
gan Lywodraeth Cynulliad Cymru i ffwrdd o'r hyn sydd eisoes yn cael ei weithredu yn 
Lloegr yn anymarferol ar sawl cyfrif, pecynnu, neges gymysg i gymunedau ar y ffin, 
baich cost ychwanegol ar gwmnïau o Gymru fel ni sy'n ddosbarthwyr ledled y wlad." 
(D J Davies Fuels Ltd.) 
 
"Mae'n well gennym weld dull a arweinir gan y diwydiant (yn debyg i "Ready to 
Burn"). Byddai hyn yn sicrhau ein bod yn gydnaws â Lloegr yn gyrru cysondeb 
ymhlith adwerthwyr sy'n gwerthu cynhyrchion glo meddal/tŷ traddodiadol, yn 
enwedig y rhai sy'n gweithredu yn y ddwy wlad." (Assoc. of Convenience Stores) 
  

24%

26%

50%

Question 3

a) b) Opinion

"Rydym yn deall yr angen i gofrestru cyflenwyr cymeradwy sy'n barod i gadw at y 
rheolau ac, ie, gobeithio y byddan nhw’n gwneud hynny, ond, a bod yn onest, yr unig 
ffordd o sicrhau nad yw glo myglyd yn cael ei ddosbarthu fel glo di-fwg cyfreithlon yw 
trwy ei blismona. Byddai hyn yn gostus iawn a byddai angen llawer o weithwyr. Mae'r 
ddadl am lo myglyd yn cael ei frandio mewn bagiau di-fwg wedi bod yn ddraenen yn 
ystlys cyfanwerthwyr tanwydd di-fwg da ers blynyddoedd. Dim ond ar gyfer coed tân 
y gellir defnyddio'r cynllun parod i losgi. Sut byddai modd defnyddio hynny ar gyfer 
tanwyddau di-fwg?" (Ymatebydd Unigol) 
 
Ymateb Llywodraeth Cymru 

 
Mae cynhyrchion tanwydd a weithgynhyrchir gyda chynnwys biomas mwy na 50% 
wedi'u heithrio o reoliadau Air Quality (Domestic Solid Fuels Standards) (England) 
Regulations 2020 (Rheoliadau 2020 Defra). Rydym yn cydnabod bod perygl posibl y 
bydd deilliadau glo tŷ yn cael eu cyfuno â biomas yn y cyfrannau hyn, a allai arwain 
at gynnydd yn y nifer o gynhyrchion llygredig sydd ar gael. O dan y trefniadau 
presennol, ni fyddai'r cynhyrchion hyn yn destun rheoleiddio a phrofi. Byddwn yn 
gweithio gyda Defra i ddatblygu dull o leihau hyn. 
 
Mae'r cynllun Ready to Burn bellach wedi'i estyn, o dan Reoliadau 2020 Defra, i 
gynnwys tanwyddau di-fwg (ond fel y soniwyd eisoes nid yw’n cynnwys tanwydd 
solet a weithgynhyrchwyd sy'n cynnwys mwy na 50% o fiomas). Mae bellach yn 
ofynnol i gyflenwyr yn Lloegr gael eu cofrestru gyda chynllun cymeradwy. Yr unig 
gynllun sydd wedi’i gymeradwyo ar hyn o bryd yw Ready to Burn. Byddwn yn 
archwilio ymarferoldeb mabwysiadu'r cynllun Ready to Burn yng Nghymru. Fodd 
bynnag, byddwn hefyd yn ymwybodol o effaith bosibl costau rheoleiddio yn cael eu 
trosglwyddo i aelwydydd a'r effaith y gallai hyn ei chael ar dlodi tanwydd. 

Cwestiwn 4 
 

Sut y byddai angen i’ch busnes addasu, os o gwbl, er mwyn cydymffurfio 
ag unrhyw gynnig i ddirwyn glo meddal/tŷ traddodiadol yn raddol i ben?  

 
Ymatebion a gyflwynwyd 
 
Cyflwynwyd 38 o ymatebion i’r cwestiwn hwn, 23 gan fusnesau ac 15 gan 
ymatebwyr unigol. 
 
Dyfyniadau dangosol 
 
"Ni fyddai’r busnes lle rwy’n gwirfoddoli yn gallu rhedeg y trenau i dwristiaid - cyn 
Covid, roedd y busnes gwerth £5 miliwn ar ei ben ei hun, ac amcan-werth o £15 
miliwn i dwristiaeth Gogledd Cymru ac yn rhan o 27% o gyfoeth Cymru yn y sector 
Lletygarwch - mae’n bryd byw yn y byd go iawn, dyna ddyweda’ i." (Ymateb Dienw) 
 
"Mae addysg y defnyddiwr terfynol yn allweddol er mwyn i fasnachwyr allu parhau o 
fewn y diwydiant a gwneud bywoliaeth. Mae yna oblygiadau ariannol enfawr ar gyfer 
ailargraffu bagiau ac arwyddion, colli swyddi posibl oherwydd colli busnes." (J. J. 
Jones (Wholesale) Ltd.) 
 
“Fel ag y mae, ni fuaswn yn gallu cynhesu'r tŷ yn effeithiol mewn cyfnod o dywydd 
garw. Pan rydym yn colli cyflenwad trydan nid yw'r gwres canolog yn gweithio felly 
sut mae rhywun yn cadw'n gynnes? Mi ydym yn colli cyflenwad mewn ardaloedd 
gwledig a dyna pam mae gan y rhan fwyaf o dai ddwy ffordd o'i [sic] cynhesu 
(Ymatebydd Unigol) 
 

Ymateb Llywodraeth Cymru 
 
Mae'r cynigion yn yr ymgynghoriad yn ymwneud â defnyddio glo a phren gwlyb 
mewn lleoliad domestig. Fel gyda Rheoliadau 2020 Defra, byddai atyniadau 
rheilffyrdd treftadaeth a stêm yn cael eu heithrio rhag unrhyw reoleiddio dilynol ar y 
tanwyddau hyn. 
 

O'r ymatebion a gafwyd, bydd y prif effaith ar fusnes yn dibynnu ar y llwybr gaiff ei 
ddilyn ar gyfer rheoleiddio a chofrestru cyflenwyr. Trowch at ein hymateb ar hyn yng 
Nghwestiwn 3.  

Tynnodd ymatebwyr unigol sylw at y cynnydd posibl mewn costau sy'n gysylltiedig â 
phrynu tanwyddau neu ffynonellau gwresogi amgen. Roedd gwybodaeth arall a 
ddarparwyd yn ymwneud â diffyg tanwyddau amgen, naill ai oherwydd natur yr 
annedd (anaddasrwydd ar gyfer atebion cynaliadwy), diffyg mynediad at nwy o'r prif 
gyflenwad a dibynadwyedd cyflenwad trydan.  
 
Byddwn yn ystyried yr wybodaeth a ddarparwyd yn yr ymatebion i'r cwestiwn.  

Cwestiwn 5 
 

Pa gymorth a allai fod ei angen arnoch er mwyn gwneud yr addasiadau hyn?  

 
Ymatebion a gyflwynwyd 
 
Cawsom 11 o ymatebion gan gwmnïau sector preifat a chymdeithasau masnach, a 
31 gan eraill. 
 
Dyfyniadau dangosol 
 
"Cymorth Ymchwil a Datblygu i gynhyrchu tanwyddau amgen. Mae goblygiadau’r 
costau yn dod i’r amlwg fesul dipyn o ran cynhyrchu deunydd pacio priodol i Loegr ar 
gyfer 1 Mai 2021. Ynghyd â'r swm anhygoel o fawr o ddeunydd pacio plastig sydd i'w 
ddileu. Mae'r pwynt olaf hwn yn unig yn drychineb amgylcheddol nad yw eto wedi 
cael sylw'r cyfryngau." (D. J. Davies Fuels Ltd.) 
 
"Byddai cymorth ariannol i fasnachwyr glo ar gyfer ail-frandio a gwybodaeth 
addysgol yn ddefnyddiol. Mae angen i'r cyfryngau'n helpu i addysgu defnyddwyr 
terfynol tanwyddau a choed tân er mwyn sicrhau y bydd pobl sy'n cael eu taro 
galetaf yn gallu addasu." (J. J. Jones (Wholesale) Ltd.) 
 
"Digon o gyhoeddusrwydd am fanteision defnyddio tanwyddau Di-fwg ar gyfer eu 
hoffer." (Ymatebydd Unigol) 

 
Ymateb Llywodraeth Cymru 
 

Amlygodd ymatebion i'r cwestiwn hwn yr angen am ddeunyddiau addysgol ac y 
gallai fod angen cymorth ariannol. Byddwn yn ymgysylltu ymhellach â chyflenwyr glo 
ledled Cymru i ddeall yn well pa gymorth sydd ei angen. Mae hyn yn cynnwys deall 
goblygiadau gwahanol ddulliau o ddosbarthu gwybodaeth i aelwydydd unigol 
ynghylch dewisiadau amgen cost-effeithiol a llai llygredig yn lle glo. 

Cwestiwn 6 
 

A ydych yn cytuno ein bod yn cymryd camau priodol o ystyried yr angen i 
leihau ein hallyriadau carbon?   

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn  

 

Roedd 47 o ymatebwyr yn cytuno y bydd y mesurau a gynigiwyd yn yr ymgynghoriad 
yn helpu i leihau allyriadau carbon Cymru. Roedd 38 yn anghytuno, er bod yr 
ymatebion hyn wedi'u rhannu rhwng y rhai a oedd yn teimlo nad yw ein cynigion yn 
mynd yn ddigon pell neu’n ddigon cyflym, a'r rhai a deimlai fod pryderon mwy y gall 
Cymru fynd i'r afael â hwy, megis allyriadau trafnidiaeth, yn enwedig o deithio awyr. 
 
Dyfyniadau dangosol 
 
"Cytunaf fod angen lleihau allyriadau carbon ond nid yw targedu defnyddwyr 
domestig yn unig yn mynd i ddatrys y broblem. Teithio diangen, milltiroedd bwyd a 
chynnyrch, teithio pellteroedd hirach i'r gwaith, defnyddio teithiau awyren fel petaent 
yn daith bws etc. – mae’r rhestr yn hirfaith. Fel yr ydw i wedi ysgrifennu o'r blaen, os 
yw Llywodraeth Cynulliad Cymru mor bryderus ynghylch allyriadau carbon, pam eu 
bod yn berchen ar ac yn cefnogi Maes Awyr Caerdydd sy'n llygrwr mawr. Rhowch 
arweiniad clir i’r boblogaeth a chau’r maes awyr. Byddai un awyren ar daith 
drawsiwerydd yn defnyddio 90,000 litr o danwydd, mae hyn yn llawer mwy na'r hyn y 
mae fy holl fusnes yn ei ddefnyddio mewn blwyddyn." (D. J. Davies Fuels Ltd.) 
 
"Ydw, ond dylent fod yn gymesur ac mae angen cynnal gwerthusiad llawn i 
gymharu’r gost a’r buddion. Hwyrach nad yw’r un camau yn addas i bawb. Caiff nifer 
uchel o anheddau sy’n achosi llawer iawn o lygredd mewn cwm trefol yn Ne Cymru 
effaith amgylcheddol lawer mwy dwys nag un tŷ hanesyddol mewn lleoliad gwledig 
anghysbell." (Tai Hanesyddol) 
 
"Ydw, ond mae angen i chi droedio'n ofalus. Nid oes dewis gan lawer o bobl 
ynghylch eu hopsiynau gwresogi, oherwydd lleoliad, tlodi, neu seilwaith eu hadeilad. 

42%

34%

24%

Question 6

Agree Disagree Opinion

Os ydych yn gwahardd glo tŷ traddodiadol, mae angen i chi sicrhau bod mesurau i 
gefnogi pobl nad oes ganddynt ddewis: addysg (am yr hyn yr ydych yn ei wneud a 
pham), grantiau/cyllid i newid i systemau eraill o wresogi, a mesurau i helpu'r rhai 
sy'n llithro drwy'r bylchau (pobl a allai fod â rhywfaint o incwm ond dim digon i allu 
newid eu dulliau gwresogi)." (Ymatebydd Unigol) 
 
"Dydw i ddim yn credu y dylid cymryd y camau nes bod tanwydd amgen cost isel ar 
gael gan y gallai llawer o ddefnyddwyr fod ar incwm isel neu gyfyngedig." 
(Ymatebydd Unigol) 
 
Ymateb Llywodraeth Cymru 
 
Mae datgarboneiddio economi Cymru yn nod polisi pwysig ac mae gennym ofyniad 
cyfreithiol i gyflawni'r targedau hinsawdd a bennwyd gan y Senedd ym mis Mawrth 
2021. Mae'r targedau'n cynnwys gostyngiad o 63% mewn nwyon tŷ gwydr erbyn 
2030 ar y ffordd i gyrraedd sero net yn 2050. Mae'r data diweddaraf ar gyfer 2021 yn 
dangos bod allyriadau Cymru 35% yn is na'r llinell sylfaen. Yn ystod y 2020au, mae 
angen i ni fwy na dyblu'r gostyngiadau rydym wedi'u cyflawni dros y 30 mlynedd 
blaenorol.  
 
Rhaid inni leihau allyriadau nwyon tŷ gwydr o bob ffynhonnell, gan gynnwys o 
aelwydydd sy’n llosgi tanwydd solet. Nid y sector llosgi domestig yw'r allyrrydd 
mwyaf o CO2 ond mae mynd i'r afael â'r allyriadau hyn yn un o ystod eang o fesurau 
yr ydym yn eu rhoi ar waith i gyflawni ein targedau statudol. Fodd bynnag, byddwn 
hefyd yn ymwybodol o effaith bosibl costau rheoleiddio yn cael eu trosglwyddo i 
aelwydydd a'r effaith y gallai hyn ei chael ar dlodi tanwydd. 

Cwestiwn 7 
 

Os oes gennych unrhyw sylwadau neu awgrymiadau pellach ar yr adran hon, 
dylech eu nodi yma.   

 
Ymatebion a gyflwynwyd 
 
Rhoddodd 50 o ymatebwyr sylwadau pellach i'r adran hon ar y cynnig i wahardd 
gwerthiant glo tŷ. 
 
Dyfyniadau dangosol 
 
“Er mwyn helpu i gydymffurfio â chynigion, byddai'n briodol sicrhau bod mesurau 
rheoli yn unol â'r rhai yng ngwledydd eraill y DU, fel isafswm.” (Iechyd Cyhoeddus 
Cymru) 
 
“Nid wyf yn cytuno bod y cynnydd mewn allyriadau yn deillio'n llwyr o losgi tanwydd 
solet i ddibenion domestig. Mae llywodraeth y DU wedi cefnogi symud i ffwrdd oddi 
wrth danwydd ffosil i wresogi drwy Fiomas (Sglodion/Peledi Coed) gyda'r cynllun 
RHI. Byddai defnydd rheolaidd drwy losgi domestig yn defnyddio 1 neu 2 fetr ciwbig 
o foncyffion bob gaeaf ar gyfartaledd, byddai un boeler biomas masnachol yn 
defnyddio o leiaf un metr ciwbig yr awr. Mae'r defnydd masnachol o goed yn dod i 
gyfanswm o gannoedd o filoedd o dunelli y flwyddyn. Yr un yw'r allyriadau sy'n cael 
eu gollwng i'r atmosffer, ni all unrhyw dechnoleg fonitro wahaniaethu rhwng 
allyriadau domestig ac allyriadau masnachol. Ac yna, wrth gwrs, mae gennym ni 
orsafoedd pŵer tân coed yng Nghymru a'r DU sy'n derbyn cymorth gan y 
Llywodraeth ac sy’n gollwng allyriadau i'r un atmosffer. Rwy'n teimlo'n gryf fod y 
defnyddiwr domestig yn cael ei gosbi'n annheg ac yn cael ei dargedu fel y llygrwr 
mwyaf.” (D. J. Davies Fuels Ltd.) 
 
“O ystyried mai tanwydd solet yw'r ffynhonnell wresogi fwyaf effeithiol i amryw o 
gartrefi ac, yn wir, fel y cydnabyddir yn yr ymgynghoriad, mae gan ardaloedd gwledig 
gyfran uwch o aelwydydd sy'n dibynnu ar danwydd solet (4%) o gymharu â Chymru 
gyfan, cytunodd aelodau Undeb Amaethwyr Cymru fod rhaid i unrhyw gynigion fod 
yn deg i'r rhai mewn cymunedau gwledig a'r rhai sy'n profi tlodi tanwydd, yn enwedig 
pobl fwy agored i niwed megis pobl hŷn.” (Undeb Amaethwyr Cymru) 
 
“Rwy'n credu y dylid gwahardd pob llosgi domestig. Mae'n amhosibl plismona neu 
gyfyngu ar yr hyn mae pobl yn ei losgi. Bydd rhai pobl YN llosgi pren 
gwenwynig/wedi'i drin. Mae mwg coed yn cynnwys llawer o'r un carsinogenau â mwg 
tybaco. Er y caniateir llosgi coed, bydd ein ffermwyr yn cwympo coed ac yn llosgi'r 
holl ganghennau/dail sy’n ormod - bydd hyn yn wlyb ac yn achosi llygredd sylweddol. 
Rydym hefyd yn lleihau nifer y coed sydd gennym. Yna, rydym yn defnyddio ynni 
mewn odynau i sychu'r coed cyn eu gwerthu, tra bod llawer o bobl, fel fi, yn 
defnyddio puryddion aer sy'n pweru ynni mewn ymgais i anadlu aer glân.” 
(Ymatebydd Unigol) 
 
“Yn gyntaf, un peth i feddwl amdano yw a yw'r cyhoedd yn mynd i gael unrhyw fath o 
help i newid tanwydd. Mae'r fasnach lo hon wedi cael ei thargedu ers blynyddoedd, 
mae hi wedi cael ei thargedu er mwyn cael gwared ar lo. Beth am bobl sy'n ofni nwy 
a newid? Does neb yn meddwl am yr holl bobl a fydd yn colli eu swyddi, beth am yr 

holl gwsmeriaid y bydd y masnachwyr glo yn eu colli? Rydym yn ei chael hi'n anodd 
cadw i fynd nawr. Mae gen i gwsmeriaid glo tŷ sy'n prynu 6 ac 8 tunnell o lo tŷ 
unwaith y flwyddyn. Does dim nwy lle maen nhw. Does neb yn poeni am y 
masnachwyr na'u staff.  Rwy'n cytuno y dylid gwahardd coed gwlyb ar unwaith.” (J. 
W. Collins & Son) 
 
Ymateb Llywodraeth Cymru 
 

Roedd y themâu allweddol a ddaeth i'r amlwg mewn ymateb i'r cwestiwn hwn yn 
cynnwys: 

- Dylai cost tanwyddau amgen gael ei reoleiddio neu ei gefnogi gan y 
llywodraeth. 

- Dylai unrhyw reolaethau fod yn unol â'r rhai yng ngwledydd eraill y DU. 
- Rhaid i unrhyw gynigion fod yn deg i'r rhai mewn cymunedau gwledig a'r rhai 

sy'n profi tlodi tanwydd. 
- Dylid mynd i'r afael â llosgi diwydiannol, nid llosgi domestig. Ni all y dechnoleg 

wahanu allyriadau domestig oddi wrth allyriadau masnachol. 
- Mae angen newid ymddygiad. 
- Mae angen ymgyrch ymwybyddiaeth gyhoeddus. 

Byddwn yn ystyried y themâu hyn wrth ddatblygu'r rheoliadau.  

 Cwestiwn 8 
 

Rydym yn ystyried cyfaint isafswm ar gyfer gwerthu coed gwlyb i ddeiliaid 
tai. Rydym yn cynnig y dylid pennu isafswm o 2m3, ond rydym am ofyn eich 
barn ynghylch hyn. Nodwch pa isafswm y dylid ei bennu yn eich barn chi. 
a) Ni ddylid cael isafswm 
 
b) Dim cyfaint llai na 0.5m3 

 
c) Dim cyfaint llai nag 1m3 

 
ch) Dim cyfaint llai na 2m3 

 
e) Gwahardd gwerthu coed gwlyb yn llwyr  

 
Ymatebion a gyflwynwyd 
 

 
 
Question – Cwestiwn; Opinion – Barn  

 

Gwnaeth 6 ymatebydd sylwadau heb nodi dewis penodol. Mewn rhai achosion, 
awgrymodd yr ymatebion isafswm arall, ond roeddent hefyd yn tynnu sylw at yr 
effaith bosibl ar gyflenwyr ar raddfa fach pe bai unrhyw isafswm yn cael ei osod yn 
rhy isel. 
 
Cafodd dim cyfyngiadau (Opsiwn a) ar werthu pren gwlyb gefnogaeth o 41%, ond 
cafodd rhyw fath o derfyn gefnogaeth o 55%. (Fodd bynnag, gweler yr ateb isod.) 
 
Mae dadansoddiad pellach o'r grŵp mwy o faint hwn yn dangos bod 55% yn ffafrio 
rhyw fath o gyfyngiad yn hytrach na gwahardd gwerthu coed gwlyb yn llwyr. 
 
Dyfyniadau dangosol 
 
“Dim cyfaint llai nag 1m.” (National Coppice Federation) 

“Roedd aelodau Undeb Amaethwyr Cymru yn teimlo y byddai angen ystyried yn 
ofalus isafswm cyfaint ar gyfer gwerthu coed gwlyb i ddeiliaid tai, gan fynegi 
pryderon am yr effaith y gallai hyn ei chael ar gyflenwyr lleol bach sy'n cyflenwi 
symiau bach o goed heb eu sychu yn uniongyrchol i'w cwsmeriaid er mwyn iddynt eu 
sychu gartref. Roedd yr aelodau'n teimlo y gallai fod cynnydd mewn boncyffion a 
sychir mewn odynau, a chwestiynwyd a fyddai hynny'n arwain at allyriadau pellach.” 
(Undeb Amaethwyr Cymru) 
 
“Rydym yn cytuno ei bod yn briodol i ddefnyddwyr domestig bach gael coed wedi'u 
sychu ymlaen llaw sy'n barod i'w llosgi. Mae'n bwysig bod busnesau coedwigaeth 
bach yn gallu cyflenwi coed tân wedi'u sychu o ansawdd uchel ar amrywiaeth o 
raddfeydd. Efallai na fydd gan lawer o ddefnyddwyr domestig y gallu i storio 2m3 o 
goed tân wedi'u pentyrru yn briodol ond, i gyflenwyr, mae gwerthu pren heb ei sychu 
i gwsmeriaid ei sychu gartref yn drefn symlach o lawer sy'n ei gwneud hi'n ofynnol i 
gyflenwyr fod â llai o gyfleusterau. Gallai unrhyw ostyngiad ym maint y gwerthiannau 
coed ar raddfa fach arwain at gynnydd yn y broblem reolaidd o bren yn cael ei 
ddwyn o'n coedwigoedd, yn enwedig pren caled o goetiroedd brodorol. Mae'n bwysig 
bod pobl yn gallu parhau i brynu rhwyd o foncyffion o'r garej ar gyfer eu tân, neu'r 
peth gorau iddyn nhw ei wneud fydd dwyn pren o'r goedwig drws nesaf.”  (Coed 
Cymru) 
 
Ymateb Llywodraeth Cymru 
 

Mae'n ymddangos bod rhai ymatebion i Opsiwn A yn cefnogi gwahardd gwerthu pren 
gwlyb, felly mae'r amwysedd o ran sut y cafodd y cwestiwn hwn ei ofyn wedi arwain 
at ganlyniad wedi'i sgiwio. Mae dadansoddiad o'r sylwadau'n dangos bod nifer uwch 
o ymatebwyr yn cefnogi gwaharddiad llwyr ar werthu pren gwlyb nag y mae'r prif 
ffigurau yn ei ddangos. Mae'n debygol bod y gefnogaeth o 41% i ddim cyfyngiadau 
ar werthu pren gwlyb yn llawer is mewn gwirionedd. Pan ofynnwyd am y terfyn a 
ffefrir ar werthu pren gwlyb, yr ateb mwyaf cyffredin oedd terfyn o 2m³. 

Roedd y themâu allweddol a ddaeth i'r amlwg mewn ymateb i'r cwestiwn hwn yn 
cynnwys: 

- Gwaharddiad ar werthu pren gwlyb yw'r ateb sy’n debygol o gael yr effaith 
fwyaf ar allyriadau hylosgi domestig. 

- Ni ddylai'r llywodraeth ddibynnu ar erlyniad i wella ansawdd aer. Mae codi 
ymwybyddiaeth yn fwy priodol. 

- Dim ond 30% o'r pren a werthir yng Nghymru sy'n bren wedi'i sychu. Byddai 
angen cyfnod pontio o 3-5 mlynedd er mwyn i gyflenwyr ganiatáu ar gyfer 
sychu'r pren. 

Byddwn yn gosod terfyn ar werthu pren gwlyb yng Nghymru a bydd y cyfaint yn cael 
ei bennu wrth ddatblygu'r rheoliadau. Byddwn yn ystyried y themâu o'r cwestiwn 
hwn. 

Cwestiwn 9 
 

Ydych chi'n meddwl y dylid trefnu cyfnod pontio er mwyn i gyflenwyr a 
gwerthwyr allu gwerthu eu stoc bresennol o goed gwlyb?  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 

Roedd 55 o'r ymatebwyr yn cefnogi rhyw fath o gyfnod pontio. O ran y rhai a oedd yn 
anghytuno â'r cysyniad o gyfnod pontio, roedd 17 o'r ymatebwyr yn teimlo bod angen 
cymryd camau ar unwaith i atal gwerthu ac felly defnyddio coed gwlyb, tra bod y 
gweddill yn gwrthwynebu unrhyw isafswm ar gyfer gwerthu coed gwlyb. 
 
Dyfyniadau dangosol 
 
“Nac ydym. Mae Cymru ar y trywydd iawn i wneud cynnydd enfawr o ran lleihau 
lefelau DG2.5 drwy wahardd gwerthu coed gwlyb. Felly, rhaid gweithredu mesur o'r 
fath yn gyflym heb gyfnod pontio. Rhaid i hyn gael ei ategu gan wybodaeth i 
gyflenwyr ac aelwydydd am beryglon llosgi coed gwlyb, yn ogystal â chyngor ar sut i 
sychu coed yn iawn fel eu bod yn fwy diogel i'w llosgi.” (Awyr Iach Cymru) 
 
“Ydym. Un tymor gwresogi, os nad yw'r coed yn cael eu llosgi mewn un tymor a'u 
bod yn cael eu storio'n gywir mewn storfa sych wedi'i hawyru'n dda, bydd y coed yn 
sychu'n naturiol i 20% o gynnwys lleithedd ar ei ben ei hun, gan gydymffurfio, felly 
mae'r broblem yn diflannu.” (D. J. Davies Fuels Ltd.) 
 
“Ydym.  Mae coed tân yn ddeunydd amrywiol iawn, gyda rhai rhywogaethau, fel 
derw, angen 4-5 mlynedd i sychu'n llawn. Mae costau cyfalaf ar gyfer cyflwyno gwell 
storfeydd yn uchel a bydd pwysau llif arian yn deillio o'r swm o arian sydd wedi'i 
glymu mewn stoc coed tân y mae angen eu storio am sawl blwyddyn.   Mae'n 
debygol y bydd angen hyfforddiant ar asesu cynnwys lleithedd y coed tân yn gywir 

50%

26%

24%

Question 9

Agree Disagree Opinion

cyn eu gwerthu e.e. gwirio gan ddefnyddio mesurydd pin ar ben boncyff.” (Coed 
Cymru) 
 
“Ydym.  Tan yn ddiweddar, safon y diwydiant ar gyfer boncyffion fel tanwydd coed 
oedd 25%, fel y gwelir yn Nhelerau ac Amodau Woodsure HETAS - 
https://woodsure.co.uk/woodpress/wp-content/uploads/2019/07/Woodsure-Rules-for-
Participation-Rev-2-1-May-2017.pdf.  Mae 20% yn haws ei gyflawni drwy sychu 
tanwydd coed mewn odyn, ond nid yw'r broses hon o fewn gallu unrhyw un o'n 
haelodau heb ddatblygiad a chymorth tymor hwy.  Mae cynhyrchwyr sylweddol coed 
wedi'u sychu mewn odyn wedi elwa ar flynyddoedd o gymorth o dan y Cymhelliad 
Gwres Adnewyddadwy, gyda rhai ohonynt wedi'u lleoli'n ddigon agos i gyflenwi i 
Gymru - 
https://www.whatdotheyknow.com/request/639493/response/1529494/attach/6/EIR%
2024%202019%20Response%20Letter.docx.pdf?cookie_passthrough=1. Mae'n 
ymddangos yn deg cynnig o leiaf 2 flynedd o gyfnod pontio i fusnesau sy'n dibynnu 
ar enillion o danwydd coed.” (National Coppice Federation) 
 
“Nid GWERTHU coed gwlyb yw'r broblem yma, ond y DEFNYDD o goed gwlyb. 
Does neb yn ei iawn bwyll yn llosgi coed gwlyb, mae'n wastraff arian. Mae'r rhan 
fwyaf o bobl, fel fi, sy'n prynu coed gwlyb yn gwneud hynny er mwyn eu sychu cyn 
eu defnyddio. Nid yw hyn yn rhywbeth i'w reoleiddio, dylai fod yn fater o addysg a 
labelu h.y. gyda'r cynnwys lleithedd yn cael ei ddangos AC argymhelliad o'r cyfnod y 
mae angen ei storio o dan orchudd i ddod â'r cynnwys lleithedd i lawr i 15-20%.” 
(Ymatebydd Unigol) 
 
Ymateb Llywodraeth Cymru 
 

Roedd y themâu allweddol a ddaeth i'r amlwg mewn ymateb i'r cwestiwn hwn yn 
cynnwys: 

- Cafwyd safbwyntiau amrywiol o ddim cyfnod pontio o gwbl i atal gwerthu pren 
gwlyb yn y dyfodol, i gefnogi cyfnod pontio i helpu cyflenwyr i sychu eu stoc 
cyn ei werthu.  

- Bydd unrhyw gyfnod pontio yn helpu i newid ymddygiad. 
- Cefnogi’r syniad bod cyflenwyr a manwerthwyr ar raddfa fach yn cael cyfnod 

pontio. 
- Dylai fod canllawiau ar gyfer storio a llosgi, yn ystod ac ar ôl unrhyw gyfnod 

pontio. 

Diben unrhyw gyfnod pontio fydd hwyluso pethau i fusnesau o ran disbyddu eu 

stociau o bren gwlyb, ac mae'r ymatebion yn nodi bod cyfnod pontio yn briodol. 

Felly, ein nod yw darparu cyfnod pontio, a byddwn yn cytuno ar hyd y cyfnod wrth 

ddatblygu'r rheoliadau. 

  

https://woodsure.co.uk/woodpress/wp-content/uploads/2019/07/Woodsure-Rules-for-Participation-Rev-2-1-May-2017.pdf
https://woodsure.co.uk/woodpress/wp-content/uploads/2019/07/Woodsure-Rules-for-Participation-Rev-2-1-May-2017.pdf
https://www.whatdotheyknow.com/request/639493/response/1529494/attach/6/EIR%2024%202019%20Response%20Letter.docx.pdf?cookie_passthrough=1
https://www.whatdotheyknow.com/request/639493/response/1529494/attach/6/EIR%2024%202019%20Response%20Letter.docx.pdf?cookie_passthrough=1

Cwestiwn 10 
 

Os felly, beth fyddai hyd y cyfnod pontio? 
 
a) Blwyddyn 
 
b) 2 flynedd 
  

 
Ymatebion a gyflwynwyd 
 

 
 
Question – Cwestiwn; 1 year = blwyddyn; 2 years = 2 flynedd; Opinion – Barn 

 
Derbyniwyd 82 o ymatebion i'r cwestiwn hwn.  Roedd 28 yn ffafrio cyfnod pontio o 
flwyddyn, sy'n gyson â'r cyfnod a ddarparwyd i gyflenwyr ar raddfa fach yn Lloegr o 
dan yr Air Quality (Domestic Solid Fuels Standards) (England) Regulations 2020. 
Roedd 48 o'r ymatebwyr yn ffafrio uchafswm o 2 flynedd ar gyfer unrhyw gyfnod 
pontio.  
  
 
Dyfyniadau dangosol 
 
“O ganlyniad i effaith sylweddol llosgi coed gwlyb i ddibenion domestig ar ansawdd 
aer dan do ac yn yr awyr agored, rydym yn argymell y dylai'r cyfnod pontio fod mor 
fyr â phosibl. Fodd bynnag, rydym yn cydnabod y bydd angen cyfnod pontio byr i 
ganiatáu i'r diwydiant ac aelwydydd unigol ddefnyddio'r stoc bresennol, ond dylid 
cadw'r cyfnod pontio mor fyr â phosibl ac ni ddylai fod yn fwy na blwyddyn. Bydd hyn 
yn caniatáu digon o amser i gyflenwyr ledled Cymru addasu i'r newid deddfwriaethol. 
Unwaith eto, rydym yn cynghori y dylai ymgyrch gyfathrebu, i gynorthwyo deiliaid tai 
sy'n symud i ffwrdd o goed gwlyb, gael ei chynnal cyn y newid deddfwriaethol. 
Byddai ymgyrch o'r fath yn galluogi cadw'r cyfnod pontio mor fyr â phosibl.” (Cyfoeth 
Naturiol Cymru) 
 
“O ystyried yr angen posibl i sychu digon o stoc ac osgoi tarfu ar y cyflenwad, gallai 
cyfnod pontio o 2 flynedd fod yn briodol.” (Cyngor Bwrdeistref Sirol Rhondda 
Cynon Taf) 

Ymateb Llywodraeth Cymru 
 
Ein nod yw darparu cyfnod pontio, a byddwn yn cytuno ar hyd y cyfnod wrth 
ddatblygu'r rheoliadau. Byddwn yn gweithio'n agos gyda'r diwydiant cyflenwi pren yn 
ystod y cyfnod pontio hwn. 

Cwestiwn 11 
 

Ydych chi'n cytuno y dylid ei gwneud hi'n ofynnol i gyflenwyr tanwydd coed 
fod yn aelodau o gynllun ardystio sy'n rhoi sicrwydd (drwy brofion ac 
archwiliadau) fod cynnwys lleithedd y coed yn 20% neu lai?   

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 

Roedd y farn mewn ymateb i'r cwestiwn hwn wedi'i rhannu'n fwy cyfartal. Roedd 66 o 
blaid, tra bod 54 yn teimlo y gallai hyn fod, er enghraifft, yn rhy fiwrocrataidd neu 
arwain at gostau tanwydd uwch. 

 
Dyfyniadau dangosol 
 
“Ydym. Mae'r SIA wedi cefnogi cynllun "Ready to Burn" Woodsure ers tro a bydd yn 
parhau i wneud hynny. Mae'r cynllun hwn wedi dangos ei bod hi'n ymarferol i'r 
cyflenwyr tanwydd weithredu gyda chynllun ardystio o'r fath. Ni fyddai'n gwneud 
synnwyr i fod â chynlluniau gwahanol ar gyfer gwahanol wledydd yn y DU, a byddem 
yn argymell bod Cymru hefyd yn cyfeirio at ardystiad "Ready to Burn" Woodsure.” 
(Stove Industry Alliance) 
 
“Mynegodd yr aelodau bryder pellach ynghylch y ffaith ei bod hi'n ofynnol i gyflenwyr 
tanwydd coed fod yn aelodau o gynllun ardystio i ardystio bod gan goed gynnwys 
lleithedd o 20% neu lai, gan ddweud y gallai hyn arwain at fwy o gostau. Yn hytrach, 
roedd aelodau Undeb Amaethwyr Cymru yn teimlo y byddai ymgyrch i roi arweiniad i 
fanwerthwyr ac aelwydydd ar y ffordd orau o storio coed gwlyb a sych er mwyn 
sicrhau eu bod yn cael eu sychu'n iawn yn cael ei groesawu, gan esbonio bod 
addysg yn bwysig, gyda llawer o'r farn efallai nad yw pobl yn ymwybodol o'r effaith ar 
yr amgylchedd neu iechyd.” (Undeb Amaethwyr Cymru) 
 
“Ydym, ond dim ond os nad yw’n gofyn am fuddsoddiad sylweddol neu dylai fod yn 
berthnasol i gyflenwyr tanwydd pwrpasol yn unig e.e. y rhai sy'n cyflenwi boncyffion 
wedi'u torri mewn bagiau ac nid meddygon coed, garddwyr tirwedd neu berchnogion 
coetiroedd / ffermwyr a allai weithiau werthu llond trelar o goed mewn swmp e.e. o 

deneuon coetir neu goed sy'n bargodi. Yn yr achos hwn, rhaid i'r pwyslais fod ar roi 
cyngor ac arweiniad mai DIM OND pan fydd coed wedi'u sychu'n iawn y dylid ei 
ddefnyddio.” (Cymdeithas y Tirfeddianwyr) 
 
“NAC YDW. Ond dylai'r holl goed sy'n cael eu manwerthu ddangos eu huchafswm 
cynnwys lleithedd a'u cyfnod storio cyn eu defnyddio. Yna, mae'n fater Safon 
Fasnachu y mae rheoleiddio eisoes yn bodoli ar ei gyfer.” (Ymatebydd Unigol) 
 
“Nac ydw, oherwydd mae llawer o bobl sy'n llosgi coed yn gwybod sut i'w sychu ac, 
os bydd y coed yn cael eu sychu ymlaen llaw, bydd hyn ond yn codi'r pris. Fodd 
bynnag, rwy'n credu y dylai cyflenwyr tanwydd coed fod yn aelodau o gynllun 
ardystio lle caiff ei wneud yn glir i'r cwsmer yn union faint mae eu coed wedi'u sychu 
(neu beidio), gyda chyngor ac arweiniad priodol lle gwerthir coed heb eu sychu. 
Rydym wedi prynu coed yn y gorffennol gan gyflenwyr a ddywedodd eu bod wedi'u 
sychu ond, pan wnaethon ni eu profi gyda'n mesurydd lleithedd, roedd yn 
ymddangos eu bod wedi'u torri i lawr ddoe! Felly fe wnaethon ni eu sychu ein hunain 
nes bod y lleithedd yn 20% neu lai.” (Ymatebydd Unigol) 
 
 
Ymateb Llywodraeth Cymru 

Roedd yr ymatebion yn ffafrio rhyw fath o ardystiad a fyddai'n sicrhau bod cynnwys 
lleithder pren ar lefel briodol i'w werthu yng Nghymru. Amlygwyd y byddai unrhyw 
reoleiddio yn ddiystyr heb hyn. Byddwn yn cysylltu â Defra ynglŷn â’r posibilrwydd o 
gyfateb i'w cynllun Ready to Burn, sydd wedi'i gydnabod fel cynllun awdurdodedig o 
dan yr Air Quality (Domestic Solid Fuels Standards) (England) Regulations 2020.  

Rhoddir ystyriaeth i'r effaith y byddai cynllun ardystio o'r fath yn ei chael ar gyflenwyr 
ar raddfa fach. Byddwn yn datblygu asesiad effaith ochr yn ochr ag unrhyw reoliadau 
a bydd cyfle pellach i bartïon â diddordeb gyfrannu at ein cynigion. 

Roedd llawer o'r ymatebwyr yn teimlo bod angen ymgyrch i roi arweiniad ar y ffordd 
orau o storio pren gwlyb a sych er mwyn sicrhau ei fod yn cael ei sychu'n iawn. 
Byddwn yn datblygu ymgyrch i gyd-fynd ag unrhyw reoliadau.  

Cwestiwn 12 
 

Ydych chi'n cytuno y dylai fod yn ofynnol yn gyfreithiol i fanwerthwyr sy'n 
gwerthu coed storio'r coed mewn modd a fydd yn sicrhau eu bod yn cyfateb 
â'r cynnwys lleithedd a nodwyd arnynt o leiaf?  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
Roedd 80 o ymatebwyr yn cefnogi'r cynnig hwn, tra bod 40 yn anghytuno. Roedd 
anghytundeb yn ymwneud yn bennaf â'r gost i fanwerthwyr, gydag awgrymiadau y 
dylai'r ffocws fod ar eu hysbysu o'r dulliau storio mwyaf priodol (oddi ar y ddaear, 
mewn ardal sydd wedi'i gorchuddio'n briodol ond sy'n ddigon agored i ganiatáu 
cylchrediad aer). 
 
Dyfyniadau dangosol 

“Os ydych chi'n golygu "mewn modd a fydd yn sicrhau na fydd y cynnwys lleithedd a 
nodwyd yn cynyddu", ydw.” (Ymatebydd Unigol). 
 
“Nac ydw. Unwaith eto, mae'n anymarferol ac yn gosb ddiystyr ar y diwydiant os yw'r 

defnyddwyr terfynol wedyn yn storio coed mewn modd sy'n caniatáu i gynnwys 

lleithedd godi uwchlaw'r lefel hon.” (Ymatebydd Unigol) 

“Mae mwy o reoleiddio yn golygu na all ffermwyr bach werthu coed. Rydych chi'n 

cyfnewid cyflenwad milltiredd isel ar gyfer cyflenwad a reoleiddir gyda milltiredd 

uwch.” (Ymatebydd Unigol) 

“Dim ond cyflenwyr tanwydd coed masnachol - ond eithriad i unigolion 

preifat/tirfeddianwyr/ffermwyr.” (Ymatebydd Unigol) 

“Ydw. Ni fyddai'n deg i blismona cyflenwyr ac yna caniatáu i'ch siop caledwedd neu 

garej leol arddangos y coed yn yr awyr agored.” (Ymatebydd Unigol) 

Ymateb Llywodraeth Cymru 
 
Mae'r cynnig hwn yn ymwneud yn uniongyrchol â mater cofrestru ac ardystio 
cyflenwyr. Byddai angen rhyw fath o orfodaeth gyfreithiol ar unrhyw gynllun sy'n 
ardystio gwerthu coed a byddwn yn egluro i bwy mae’r rheolau’n berthnasol wrth 
sicrhau bod y cynllun yn gydnaws ag unrhyw gynllun ardystio. 
 
Byddwn yn ystyriol hefyd o effaith bosibl costau rheoleiddio yn cael eu trosglwyddo i 
aelwydydd a’r effaith y gall hyn ei chael ar dlodi tanwydd.  
 
Byddwn yn ymgysylltu ymhellach â rhanddeiliaid perthnasol wrth ddatblygu’r 
rheoliadau. 

Cwestiwn 13 
 

Fel arall, a fyddech yn croesawu ymgyrch i roi canllawiau i fanwerthwyr ac 
aelwydydd ynghylch y dulliau gorau o storio coed gwlyb a sych, ac am ba 
mor hir i'w storio er mwyn sicrhau eu bod yn cael eu sychu'n briodol?  
  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
Cyfeiriwyd o'r blaen at yr angen am ymgyrchoedd gwybodaeth i gefnogi'r fenter hon, 
ac mae'n amlwg bod ymatebwyr yn cefnogi hyn yn fawr. Roedd 97 o'r ymatebion o 
blaid ymgyrch wybodaeth. Roedd 24 o ymatebwyr yn anghytuno â'r angen am 
addysg, naill ai mewn perthynas â chost neu ar y sail bod y rhai sy'n llosgi coed yn 
gwybod sut i'w storio. O'r holl gynigion yn yr ymgynghoriad, dyma'r cynnig a gafodd y 
ganran uchaf o gefnogaeth. 
 
Dyfyniadau dangosol 
 
“100%.  Roedd addysg bob amser yn ffactor coll o ran unrhyw beth sy'n ymwneud â 
llosgi a storio cynhyrchion er mwyn i ddefnyddiwr wybod beth sy’n gywir ac yn 
anghywir.” (Ymatebydd Unigol) 
 
“Na fyddwn, ymgyrch i addysgu'r 90% sydd ddim yn llosgi na ddylen nhw dderbyn 
10% o bobl yn pennu eu hansawdd aer a'u hiechyd hirdymor.” (Ymatebydd Unigol) 
 
“Na fyddwn. Rwy'n ddigon abl i allu gweithio hyn allan fy hun. Rydw i bron yn 60 oed, 
mae gormod o bobl mewn llywodraeth yn meddwl bod pobl gyffredin Cymru yn hollol 
dwp.” (Ymatebydd Unigol) 
 
“Mae angen ardystio ac addysg. Byddai ymgyrch o fudd i bawb ac mae addysg yn 
allweddol. Mae canllawiau 'ar lafar' yn cael eu lledaenu'n naturiol yn barod. Gellir 
adeiladu ar hyn. Mae'r rhan fwyaf o bobl yn gwybod na allan nhw losgi coed gwlyb 
yn effeithiol a bod coed sych yn llosgi'n boethach; mae'r rhai sy'n prynu coed eisiau 
coed sych. Byddai coed gwlyb yn fwy addas i'r fforiwr coed neu'r rhai sydd â digon o 

le i sychu coed.  Mae canllawiau ar storio yn llawer haws a chyflymach na 
deddfwriaeth. Dylid defnyddio sefydliadau cymorth fel ein rhai ni i helpu i nodi a 
lledaenu canllawiau.” (Llais y Goedwig) 
 
Ymateb Llywodraeth Cymru 
 
Roedd mwyafrif yr ymatebwyr o blaid y cynnig. Rydym yn bwriadu cydweithio â'r holl 
randdeiliaid a phartneriaid cyflenwi priodol i ddatblygu ymgyrch wybodaeth, gan 
ymgysylltu â chyflenwyr, manwerthwyr ac aelwydydd.  

Cwestiwn 14 
 

Ydych chi'n teimlo y dylai Llywodraeth Cymru drin coed sydd wedi'u sychu 
mewn odyn yn wahanol i goed sydd wedi'u sychu'n naturiol, neu drin y ddau 
fath yn gyfartal?  

 
Ymatebion a gyflwynwyd 
 

 
 
Question – Cwestiwn; Differently – Yn wahanol; Equally – Yn gyfartal; Opinion – Barn 

 
O'r 121 o ymatebion a gyflwynwyd ar y cwestiwn hwn, roedd 35 yn credu y dylid trin 
coed wedi'u sychu mewn odyn a choed wedi'u sychu'n naturiol yn wahanol. Roedd 
hyn ar sail y ffaith bod ynni'n cael ei ddefnyddio i sychu yn yr odyn, gan ychwanegu 
at allyriadau CO2, ac allyriadau gronynnol o bosibl, yn dibynnu ar y tanwydd a 
ddefnyddir i wresogi'r odyn. Roedd 69 o'r ymatebwyr yn credu y dylid trin y ddau fath 
o goed yn gyfartal. 
 
Dyfyniadau dangosol 
 
“Rydym yn argymell y dylai'r holl danwydd coed fod yn ddarostyngedig i'r un 
gofynion cyfreithiol, waeth beth fo'r dull sychu. Bydd hyn yn cynyddu'r gostyngiad 
mewn allyriadau y gellir ei gyflawni. Gydag amser, efallai y bydd ffactorau yn y 
farchnad sy'n annog cyflenwyr i fabwysiadu technegau sychu penodol oherwydd 
cynnydd posibl mewn costau ynni sy'n gysylltiedig â sychu mewn odyn neu 
argaeledd tir ar gyfer technegau sychu naturiol.” (Cyfoeth Naturiol Cymru) 
 
“Nac ydym, gall coed sydd wedi'u sychu'n naturiol fod yn gynnyrch o safon a gall fod 
ag ôl troed carbon is na choed wedi'u sychu mewn odyn.” (Coed Cymru) 
 
“Mae argymell coed wedi'u sychu mewn odyn yn demtasiwn yn arwynebol, ond 
mae'n defnyddio ynni i sychu, yn ddrutach ac yn llosgi'n gyflymach na choed wedi'u 
sychu.  Felly, mae'r cynaliadwyedd yn gyffredinol a'r effaith ar iechyd pobl yn 
amheus ar y gorau.” (Pwyllgor Ardal Nebo a Nasareth) 

“Dylid trin y ddau fath yn gyfartal - os nad yw hynny'n bosibl, rydym yn ffafrio coed 
wedi'u sychu'n naturiol gan nad yw'n defnyddio ynni yn y broses sychu felly dylai fod 
ag ôl troed carbon llai o faint.  
 
“Byddwch yn ofalus i beidio â symud yn ormodol tuag at sychu mewn odyn gan mai 
gadael i goed sychu'n naturiol sydd orau ar gyfer carbon sero-net cyn belled ag y bo 
modd, a dylid ond defnyddio odynau yn agos at y dyddiad gwerthu i'w cael yn 'gwbl' 
sych? Ystyriwch hefyd a ellir cynnal cynnwys lleithedd is sydd ddim ond yn bosibl 
mewn odyn mewn storfa yn y tywydd llaith, oer yng Nghymru. Does dim pwynt sychu 
y tu hwnt i'r hyn y gellir ei gynnal mewn amodau storio awyr agored o dan orchudd.” 
(Wild Resources Ltd.) 
 
“Gallai Llywodraeth Cynulliad Cymru dderbyn 25% fel safon diwydiant barhaus ar 
gyfer coed sydd wedi'u sychu'n naturiol lle mae tystiolaeth ychwanegol o 
stiwardiaeth o adnoddau naturiol neu les wedi'u sefydlu.  Gellid caniatáu tanwydd 
coed wedi'u sychu mewn odyn ar 20% heb sicrwydd o'r fath.” (National Coppice 
Federation) 
 
Ymateb Llywodraeth Cymru 
 
Byddwn yn ystyried yr ymatebion gyda Defra a'r gweinyddiaethau eraill i sefydlu 
consensws a ffordd ymlaen. 

Cwestiwn 15 
 

A ddylai'r ymdriniaeth â gwerthiant coed gwlyb i eiddo domestig fod yn 
wahanol mewn ardaloedd gwledig i'r ymdriniaeth mewn ardaloedd trefol?   

 
 

 
Question – Cwestiwn; Agree – Cytuno; Disagree – Anghytuno; 
 
Ymatebion a gyflwynwyd 

 
Roedd cyfran yr ymatebion o blaid trin ardaloedd gwledig yn wahanol a'r rhai yn 
erbyn hynny wedi'u rhannu'n gyfartal, gyda 56 o blaid a 56 yn anghytuno.  
 
Dyfyniadau dangosol 
 
“Croesawodd yr aelodau y ffaith bod Llywodraeth Cymru wedi ystyried camau lliniaru 
posibl ar gyfer grwpiau sy'n agored i niwed, gan gynnwys y rhai sy'n byw mewn tlodi 
tanwydd. O ystyried y ffaith bod yr aelwydydd sy'n dibynnu ar danwydd solet ar gyfer 
gwresogi mewn ardaloedd gwledig yn bennaf lle nad oes dewisiadau eraill ar gael yn 
rhwydd, mae'r aelodau'n teimlo y dylid trin gwerthu coed gwlyb yn wahanol mewn 
ardaloedd gwledig, o gymharu ag ardaloedd trefol, er eu bod yn cydnabod y byddai'n 
anodd rheoleiddio hyn." (Undeb Amaethwyr Cymru) 
 
“Na ddylai, mae hyn unwaith eto'n agored i gael ei gam-drin, yn enwedig gan 
gyflenwyr bach slei sy'n torri coeden i lawr heddiw (cwympo anghyfreithlon o bosibl) 
ac yn ei gwerthu fel boncyffion coed tân yfory.” (D. J. Davies Fuels Ltd.) 
 
“Dylai. Mae pobl yng nghefn gwlad yn fwy tebygol o wybod sut i sychu coed a sut i'w 
storio'n gywir. Mae pobl mewn ardaloedd trefol yn llawer llai tebygol, a dyna lle mae’r 
crynodiad mwyaf o losgi am resymau esthetig yn hytrach na gwresogi." (Ymatebydd 
Unigol) 
 
 
 
 
 

50%50%

Question 15

Agree Disagree



  

34 
 

Ymateb Llywodraeth Cymru 
 
Nid ydym yn bwriadu gosod unrhyw gyfyngiadau ar werthu yn ôl lleoliad daearyddol, 
yn seiliedig ar yr ymateb i’r ymgynghoriad. Gwyddom fod effeithiau niweidiol ar 
iechyd yn digwydd o ganlyniad i gysylltiad â PM2.5, waeth beth fo'r lleoliad, ac rydym 
am amddiffyn pob cymuned yng Nghymru. Byddwn yn defnyddio dull gweithredu 
cyson ledled Cymru i roi eglurder ac osgoi dryswch ynghylch ble a phryd y bydd 
unrhyw reoliadau'n berthnasol. Byddwn yn cefnogi unrhyw gyfyngiadau gyda 
chanllawiau clir ar gyfer sychu a llosgi pren er mwyn lleihau'r effaith ar ansawdd aer 
lleol. 

Cwestiwn 16 
 

Os ydych chi'n gyflenwr/fanwerthwr, sut y byddai'r cynigion hyn yn effeithio 
ar eich busnes?  
  

 
Ymatebion a gyflwynwyd 
 
Darparwyd 25 o ymatebion i'r cwestiwn hwn, yn bennaf gan fusnesau a fyddai'n cael 
eu heffeithio. Rhoddodd y busnesau hyn gipolwg a chyngor ar yr effeithiau posibl, ac 
atebion posibl. 
 
Dyfyniadau dangosol 
 
“Fel cyflenwr, bydd y pwyslais ar sicrhau bod gweithdrefnau rheoli ansawdd ar waith 
i sicrhau bod y cynnwys lleithedd cywir yn cael ei gyflenwi. Bydd rhai costau 
ychwanegol o ran ardystio a labelu. Fel manwerthwr, byddai angen dull storio cywir 
ac, yn ddelfrydol, fesurydd lleithedd i sicrhau bod coed â'r cynnwys lleithedd cywir yn 
cael eu gwerthu. Yn ogystal, bydd manwerthwyr angen negeseuon clir i esbonio'r 
rheoliadau newydd i'r cyhoedd, a bydd rhaglen addysg a gefnogir gan y Llywodraeth 
yn helpu hyn.” (Stove Industry Alliance) 
 
Fel manwerthwyr, byddem yn croesawu eglurhad gan y Llywodraeth ar eu 
disgwyliad i fanwerthwyr sicrhau bod pren yn cael ei sychu i lai na 20% o leithedd. A 
fyddai hyn yn ei gwneud hi'n ofynnol i'r manwerthwr sicrhau ei fod wedi storio'r coed 
mewn modd fel na fyddant yn mynd yn wlyb, neu a fyddai'n ei gwneud hi'n ofynnol i'r 
manwerthwr fesur bod y coed wedi'u sychu i lai nag 20% o leithedd? Dylai'r 
Llywodraeth egluro hefyd beth fyddai'n cyfrif fel diwydrwydd dyladwy. Er enghraifft, 
os yw manwerthwr yn prynu coed gan gyfanwerthwr sy'n cadarnhau ei fod yn is na'r 
lefel lleithedd o 20%, ond bod arolygiad ar safle'r manwerthwr yn canfod nad yw'n is 
nag 20%, ai’r manwerthwr neu'r cyfanwerthwr fyddai’n atebol? Mae gennym 
bryderon y bydd y gofyniad hwn yn gosod beichiau ariannol ar fanwerthwyr naill ai o 
orfod prynu offer i fesur lleithedd y coed neu orfod contractio archwilydd i fesur y 
lleithedd yn y coed. Yn hytrach, rydym yn credu y dylai'r cyflenwr sicrhau y gall coed 
fodloni'r gofynion lleithedd drwy'r gadwyn gyflenwi, er enghraifft, drwy ystyried y 
deunydd y maent yn cael eu pecynnu ynddo i'w diogelu rhag lleithedd.” (Y 
Gymdeithas Siopau Cyfleustra) 
 
“Mae Coed Cadw yn cyflenwi coed o'i ystad, gyda rhai ohonynt yn cael eu defnyddio 
ar gyfer coed tân, drwy drefniadau cyflenwi ffurfiol ac anffurfiol, drwy drydydd partïon 
neu'n uniongyrchol i ddefnyddwyr.  Mae'n annhebygol y bydd Coed Cadw yn barod i 
ddarparu storfa ar y safle ar gyfer sychu coed, felly byddai'r rhwymedigaeth yn 
disgyn ar y rhai sy'n prynu'r coed.   Efallai y bydd gostyngiad yn nifer y bobl sy'n 
barod i gael coed tân gan Coed Cadw.   Mae hyn yn dangos yr anghymhelliad y gall 
y mesurau hyn ei achosi o ran rheoli coetiroedd.” (Coed Cymru) 
 
“Y broblem fyddai gennym ni yw pe baem yn cael ein hardystio fel cyflenwr coed sy'n 
barod i'w llosgi gan ein bod yn prynu gan gyfanwerthwr. Hefyd, gyda gwahardd glo 
meddal yn dod i rym, bydd yr angen am fwy o foncyffion yn anochel a gorfod 
adeiladu mwy o unedau dan orchudd sy'n golygu bod angen cael caniatâd cynllunio 
a dod o hyd i fwy o arian i fodloni'r gofynion angenrheidiol.” (Ymatebydd unigol) 

Byddai unrhyw reoleiddio a chofrestru drud yn lladd ein busnes gwerthu coed ar 
raddfa fach. Rydym yn gwerthu pren lleol wedi’i sychu’n dda sydd ag ôl troed carbon 
isel iawn. Nid oes gennym unrhyw arian ar gyfer treuliau cofrestru.” (Ymatebydd 
Unigol) 
 
“Wrth ymateb fel sefydliad aelodaeth sy'n cynnwys busnesau sy'n prosesu a 
manwerthu coed tân, gallai'r ddeddfwriaeth hon gael effaith ddifrifol ar ddyfodol y 
busnesau hynny. Mae prosesu a chyflenwi coed gwlyb mewn ardaloedd gwledig yn 
rhan o'r gadwyn gyflenwi busnes ac nid oes gan bob busnes y gallu i storio a sychu'r 
holl goed tân y maent yn eu prosesu. Ar gyfer eiddo domestig, mae 2m3 o ofod storio 
yn ofyniad sylweddol felly mae'n bwysig gosod y trothwy ar lefel briodol. Rydym o'r 
farn y byddai 0.5m3 yn lefel briodol.” (Confor) 
 
“Mae llawer o'n 500 a mwy o aelodau yn gyflenwyr. Rheolwyr coetiroedd ydynt yn 
bennaf sy'n gweithredu arferion sydd wedi profi'n gynaliadwy dros filenia ar yr 
ynysoedd hyn – gweler Construction yma - 
https://en.wikipedia.org/wiki/Sweet_Track.  Mae'r argyfwng COVID yn darparu llu o 
weithwyr i'r dirwedd sy'n addas i weithio gyda ni i gymhwyso rhai o'r arferion coetir 
mwyaf sylwgar i'r dirwedd.  Yn hytrach na pharatoi ar gyfer gweithluoedd ehangach, 
mae ein haelodau mwyaf sylweddol yn ofni eu bod yn debygol o ddiswyddo staff 
oherwydd yr aflonyddwch i'r fasnach tanwydd coed a achosir gan ddatblygiadau o'r 
fath yn Lloegr. 
 
“Mae'r ffaith bod angen i gyflenwyr sydd â llai na 2m3 o ofod storio gael eu hardystio 
cyn y gallant gyflenwi yn galed ar y cyflenwyr lleiaf. Yr ardystiad unigol presennol a 
gynigir gan HETAS ar gyfer eu Cynllun Ready to Burn yw £400 yn y flwyddyn gyntaf 
a £300 y flwyddyn wedi hynny. Nid yw'n glir a allai pob rheolwr coetir bach fforddio 
hyn. Mae rhai dulliau rheoli coetiroedd yn hyfyw dim ond oherwydd yr enillion o'r 
tanwydd coed lle nad oes incwm arall ar gael eto e.e. teneuo ar ôl plannu coed 
newydd a dychwelyd coedlannau dros ben i gylch rheolaidd. Ai dyma'r foment mewn 
hanes i wneud yr arferion hyn yn llai hyfyw yn economaidd?" (National Coppice 
Federation) 
 
 
Ymateb Llywodraeth Cymru 
 
Byddwn yn ymgysylltu ymhellach â rhanddeiliaid perthnasol i sicrhau bod unrhyw 
reoleiddio ar werthu coed yn cael ei reoli mewn ffordd sy'n sensitif i anghenion 
busnes, gan atal niwed posibl a achosir gan storio a llosgi coed yn amhriodol. 
Byddwn hefyd yn ymwybodol o effaith bosibl costau rheoleiddio yn cael eu 
trosglwyddo i aelwydydd a'r effaith y gallai hyn ei chael ar dlodi tanwydd. 
 
 
 

  

https://en.wikipedia.org/wiki/Sweet_Track

Cwestiwn 17 
 

Pa gymorth a allai fod ei angen arnoch er mwyn gwneud yr addasiadau hyn?  

 
Ymatebion a gyflwynwyd 
 
Cafwyd 30 o ymatebion. Roedd yr ymatebion a dderbyniwyd yn bennaf gan 

fusnesau yr effeithiwyd arnynt. 

Dyfyniadau dangosol 

“Mae angen gofod storio sych mawr wedi'i orchuddio er mwyn cadw coed sych yn 
sych. Mae angen cymorth ar ddiwydiant i sicrhau bod y cynnyrch yn cael ei gadw a'i 
gynnal yn y cyflwr sych sy'n ofynnol gan ddeddfwriaeth ac i fodloni'r cyfnodau brig 
tymhorol yn y galw.” (D. J. Davies Fuels Ltd.) 
 
“Er mwyn osgoi'r risg o ddileu’r cymhelliad i reoli coedwigoedd bach, efallai y bydd 
angen rhoi cymorth i'r sector coedwigoedd bach drwy grantiau rheoli cadwraeth a 
grantiau buddsoddi mewn busnesau coed. Efallai y bydd angen cymorth ar 
berchnogion coetiroedd cymunedol a phreifat bach, rheolwyr coetiroedd ac 
ailwerthwyr coed tân i ddarparu lle a chyfleusterau ar gyfer sychu coed.  Gall 
cyfleusterau gynnwys twneli/adeiladau ar gyfer sychu solar (goddefol a gweithredol) 
ac odynau ar gyfer sychu gorfodol.   Mae problemau'n cynnwys costau cyfalaf ar 
gyfer boeleri, odynau, dadleithyddion; costau monitro cynnwys lleithedd, a chostau 
cynnal a chadw parhaus. 
 
“Mae'r rhan fwyaf o ddefnyddwyr cyfreithlon presennol wedi dysgu o brofiad.  Dylid 
ystyried cymorth ar gyfer sefydlu canolfannau cynhyrchwyr/cynlluniau grŵp a 
fyddai'n dwyn ynghyd gyflenwyr bach. Mae gwerthu coed heb eu sychu i gwsmeriaid 
eu sychu gartref yn drefn symlach o lawer sy'n ei gwneud hi'n ofynnol i gontractwyr 
fod â llai o gyfleusterau.” (Coed Cymru) 
 
“Dylai amser a chymhellion ariannol i weithredu cyfleusterau storio, nodiadau 
cyfarwyddyd neu gyngor tebyg fod ar gael fel y gellir eu trosglwyddo i ddefnyddwyr 
ar ffurf briodol.” (Cymdeithas y Tirfeddianwyr) 
 
“Byddai grantiau arloesedd busnes a grantiau buddsoddi yn y gadwyn gyflenwi i 
gefnogi BBaChau i ddatblygu eu busnes yn ffordd effeithiol o gefnogi.” (Confor) 

 
Ymateb Llywodraeth Cymru 
 
Gweler yr ymateb i gwestiwn 16. 

Cwestiwn 18 
 

Os oes gennych unrhyw sylwadau neu awgrymiadau pellach ar yr adran hon, 
dylech eu nodi yma.  

 
Ymatebion a gyflwynwyd 
 
Rhoddodd 52 o ymatebion sylwadau pellach ar y cynigion ar gyfyngu ar werthu coed 
gwlyb. Roedd y rhain yn amrywio o sylwadau ar newid ymddygiad, newid y ffocws o'r 
tanwyddau i'r gweithgarwch llosgi a darparu cymariaethau â mathau eraill o danwydd 
mewn unrhyw ymgyrchoedd ymwybyddiaeth. 
 
Dyfyniadau dangosol 
 
“Mae angen peth amser ar bawb i newid y ffordd maen nhw'n gwneud pethau. Mae 
gan y rhan fwyaf o bobl bryderon ariannol gwirioneddol ddifrifol ar bob cam o'r 
ymrwymiad enfawr hwn. Does dim un ateb sy'n addas i bawb - mae angen i chi 
baratoi ar gyfer rhai amrywiadau i helpu pobl i newid eu ffordd o fyw a'u pryderon 
busnes/domestig.” (Ymatebydd Unigol) 
 
“Mae llawer iawn o bobl yn defnyddio tanwydd coed ledled Cymru a byddai 
gwaharddiad llwyr yn cael effaith fawr ar lawer o bobl. Mae hefyd yn anodd iawn ei 
reoleiddio. Cymryd camau clir, syml i wella ansawdd tanwyddau a losgir yw'r cam 
rhesymegol cyntaf o ran lleihau llygredd. Bydd hyn hefyd yn caniatáu monitro'r effaith 
ar ansawdd aer i asesu a yw'r gwelliannau'n cael eu gwireddu. Rydym yn awgrymu y 
gallai mentrau newid ymddygiad fod yn ddefnyddiol wrth symud pobl i ffwrdd o'r 
ddibyniaeth ar losgi tanwydd solet i ddibenion domestig fel ffynhonnell wres. Dylai 
mentrau o'r fath gynnwys ymgyrchoedd ymwybyddiaeth o effaith llosgi coed i 
ddibenion domestig ar ansawdd aer y tu mewn a'r tu allan i'r cartref a'i effaith ar 
iechyd. Byddai'r dystiolaeth bresennol ar effeithiau ansawdd aer a gwybodaeth 
iechyd gan Iechyd Cyhoeddus Cymru yn ffynonellau gwybodaeth defnyddiol ar gyfer 
mentrau o'r fath. Gall hefyd fod yn briodol ystyried cymhellion ariannol i annog 
deiliaid tai i symud i ffwrdd o losgi tanwydd solet i ddibenion domestig.” (Cyfoeth 
Naturiol Cymru) 
 
“Mae'r CLA yn gefnogol iawn i'r cynnig o gynyddu gorchudd coed yng Nghymru ond, 
er mwyn gwneud hyn, bydd rhaid cael elfen gref o feddwl masnachol i annog 
cyflawni - yn enwedig gan fod Covid-19 wedi effeithio ar gyllid cyhoeddus a bydd yn 
parhau i fod felly yn y dyfodol agos. Mae tirfeddianwyr a busnesau cysylltiedig yn 
cefnogi manteision mwy o goetiroedd a choedwigaeth i fioamrywiaeth a'r newid yn yr 
hinsawdd ond, er mwyn sicrhau bod y rhain yn cael eu cynnal yn effeithiol yn y 
dyfodol, bydd angen rhywfaint o fudd masnachol. Gall cynhyrchu coed tân a phren o 
ardaloedd o'r fath ddarparu hyn, felly dylid ei annog. Mae'r amgylchedd gwledig yn 
wahanol iawn i'r amgylchedd trefol ac mae parthau di-fwg neu debyg yn bwysig, ond 
dylid eu hystyried yn wahanol y tu allan i ganolfannau trefol.” (Cymdeithas y 
Tirfeddianwyr) 
 
“Yn gyntaf, nid wyf yn cytuno â'r defnydd o stofiau llosgi coed.  Dylai'r rheolau, y 
cyfyngiadau etc. fod yn llym iawn gan fod llawer o ddefnyddwyr stofiau llosgi coed yn 
aml yn cynnau eu stofiau am "effaith", "awyrgylch" etc.  Mae llawer, o fy mhrofiad i, 
yn eu defnyddio ar ddiwrnodau heulog cynnes iawn, felly gyda'r gwres naturiol sy’n 

dod yn sgil hynny ynghyd ag arogl y mwg, nid yw'n dderbyniol, gan fod pobl yn agor 
eu ffenestri i gael awyr iach, ond yr unig aer sy'n mynd i mewn yw arogl y mwg. 
Waeth a ydynt yn stofiau llosgi coed "drud", "hylosgi isel" etc. ai peidio, mae 
gronynnau DG2.5 yn cael eu rhyddhau cyn gynted ag y bydd y simneiau'n gollwng eu 
mwg; mae hyn, yn ei dro, yn mynd i mewn i gartrefi ac yn cael ei anadlu ac nid yw'r 
niwed a achosir i'r ysgyfaint, y system anadlu ac iechyd meddwl yn y dyfodol yn 
dderbyniol. Mae'n niweidiol i iechyd.” (Ymatebydd Unigol) 
 
“Rwy'n cefnogi gwybodaeth yn cael ei rhoi i'r cyhoedd am sut i storio tanwydd a 
chreu'r amodau llosgi gorau posibl a fydd yn lleihau allyriadau ar ei ben ei hun. 
Cynllun achredu tanwydd sy'n adlewyrchu'r hyn sydd i'w weithredu yn Lloegr ym mis 
Mai 2021. Byddai bod â chynllun neu reolau yng Nghymru sy'n wahanol i Loegr yn 
drychineb i'r diwydiant ac yn creu baich cost diangen.” (D. J. Davies Fuels Ltd.) 
 
Ymateb Llywodraeth Cymru 
 

Dyma’r themâu allweddol a ddaeth i'r amlwg yn yr ymatebion: 

- Dylai Llywodraeth Cymru ledaenu'r neges mai dim ond os nad oes ganddynt 
unrhyw ddewis arall y dylai pobl losgi tanwyddau solet. 

- Mae angen cymhellion ariannol i ganiatáu i bobl symud i ffwrdd oddi wrth losgi 
tanwyddau solet. 

- Cefnogaeth ar gyfer ymgyrch codi ymwybyddiaeth i esbonio peryglon arferion 
storio a llosgi gwael. 

Rydym yn cydnabod yr angen i godi ymwybyddiaeth o effeithiau llosgi tanwyddau 
solet, yn enwedig mewn cymunedau trefol. Byddwn yn datblygu cyfathrebiadau i 
gefnogi deiliaid tai wrth iddynt bontio i danwyddau glanach.  

Cwestiwn 19 
 

Ydych chi'n cytuno y dylem gyflwyno safon ar gyfer yr holl danwyddau solet 
mwynol a weithgynhyrchir sy'n cadarnhau bod eu cynnwys sylffwr yn is na 
2% a'u bod yn bodloni terfyn allyriadau mwg o 5g/hr?  
  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
Cafwyd 109 o ymatebion i'r cwestiwn hwn. Roedd 65 yn cefnogi'r cysyniad, tra bod 
26 yn anghytuno, a rhoddodd 11 farn bellach.  
 
Dyfyniadau dangosol 
 
“Rydym yn cytuno y dylid cyflwyno safon ar gyfer yr holl danwydd solet mwynol a 
weithgynhyrchir gan y byddai hyn yn gwella ansawdd aer drwy leihau allyriadau 
sylffwr deuocsid a gronynnol (llwch). Dylai'r safonau hyn fod yn berthnasol i bob 
gwerthiant tanwydd solet mwynol a weithgynhyrchir ar gyfer llosgi domestig ledled 
Cymru, ac ni ddylid ei gyfyngu i losgi o fewn Ardal Rheoli Mwg.” (Cyfoeth Naturiol 
Cymru) 
 
“Ni all y corff llywodraethu a benodwyd gan Defra, Hetas/Woodsure, reoli cynllun yn 
effeithiol os yw gwledydd datganoledig yn gosod safonau gwahanol. Mae ein 
cwmni'n cyflenwi tanwydd ledled y wlad ac i amryw o gwmnïau sydd â siopau yng 
Nghymru, Lloegr a'r Alban lle mae angen un math o gynnyrch. Ni all Llywodraeth 
Cynulliad Cymru ennyn balchder cenedlaetholgar er mwyn bod â'r gallu i osod 
rheolau gwahanol yng Nghymru. Mae angen synnwyr cyffredin er mwyn sicrhau 
chwarae teg ar draws pob gwlad yn y DU.” (D. J. Davies Fuels Ltd.) 
 
 
 
 
 
 

60%
24%

17%

Question 19

Agree Disagree Opinion

Ymateb Llywodraeth Cymru 
 
Byddwn yn cydweithio â Llywodraeth y DU a gweinyddiaethau eraill i sicrhau, lle y 
bo'n bosibl, bod safonau cyson ar waith ledled y DU.  

Roedd rhywfaint o bryder y byddai lleihau cynnwys sylffwr tanwyddau solet a 
weithgynhyrchir yn cynyddu cost y cynhyrchion hyn. Fodd bynnag, roedd cefnogaeth 
eang gan y diwydiant, sydd eisoes yn darparu'r tanwyddau hyn i gartrefi yn Lloegr.  

O ystyried y gefnogaeth i'r ymyrraeth hon, rydym yn bwriadu datblygu rheoliadau i 
gymhwyso'r safon hon i'r holl danwyddau a ddefnyddir mewn lleoliad domestig. 

Cwestiwn 20 
 

Er mwyn cydymffurfio ag unrhyw gynnig i gymhwyso safonau allyriadau 
sylffwr a mwg i'r holl danwydd solet mwynol a weithgynhyrchir, sut y byddai 
angen i'ch busnes addasu, os o gwbl?   

 
Ymatebion a gyflwynwyd 
 
Rhoddodd 20 o ymatebwyr sylwadau pellach ar yr agwedd hon, ac roeddent yn 
gefnogol ar y cyfan. Cyfeiriodd sawl ymatebydd at naill ai'r newidiadau y maent 
wedi'u gwneud i'w harferion busnes dros sawl blwyddyn neu newid yn newisiadau 
cwsmeriaid ar gyfer tanwydd solet. 
 
Dyfyniadau dangosol 
 
“Dim ar gyfer lefelau sylffwr oherwydd, fel cwmni, nid ydym yn prynu nac yn cefnogi'r 
defnydd o danwydd sylffwr uchel. Mae gennym siop stofiau a busnes gosod a 
chynnal a chadw stofiau ac rydym wedi gweld y difrod mae tanwydd sylffwr uchel 
wedi'i wneud i offer a simneiau. Mae angen cymorth pellach i ddatblygu er mwyn 
cynyddu'r ystod o danwyddau glân; mae'r pwynt a godais yn C19 ar danwyddau 
ymylol a thanwydd newydd yn dal i fod yn ddilys.” (D. J. Davies Fuels Ltd.) 
 
“Byddwn yn sicrhau bod yr holl danwydd solet rwy'n ei brynu wedi'i gymeradwyo gan 
DEFRA.  Y peth olaf yr hoffwn i ei ddweud, fel rydw i wedi'i ddweud yn barod, yw bod 
y Llywodraeth, DEFRA etc. wedi bod yn ceisio dirwyn glo o bob math i ben ers 
blynyddoedd.  Gyda glo tŷ, alla i ddim gweld pam nad ydynt yn aros gan na fydd 
unrhyw le y byddwch chi'n gallu ei brynu cyn hir.  Rwy'n gostwng fy mhris yn yr haf 
er mwyn gadael i bobl brynu stoc dda ohono pan mae e’n rhatach.  Mae'n fy nghadw 
i a fy staff mewn gwaith drwy'r flwyddyn, ond am y ddwy flynedd ddiwethaf nid yw'r 
pris am lo tŷ wedi gostwng ym mis Mai.  Mae wedi mynd £20 i £30 y dunnell yn uwch 
ym mis Medi, a'r rheswm pam nad yw glo tŷ ar gael yw oherwydd prinder ohono, felly 
nawr gallwch chi weld pam y dywedais fod rhaid i DEFRA aros gan na fyddwn yn 
gallu ei werthu cyn hir.  Rwy'n credu y dylen nhw roi'r gorau i werthu coed gwlyb cyn 
gynted â phosib.” (J. W. Collins & Son) 
 
Ymateb Llywodraeth Cymru 
 
Mae'r safon eisoes mewn grym yn Lloegr a Gogledd Iwerddon, ac mae'n cael ei 
chynnig yn yr Alban. Gyda chefnogaeth diwydiant, byddwn yn cyflwyno'r safon hon 
yng Nghymru ac yn gweithio gyda'n gilydd i gyflwyno rheoliadau.  

Cwestiwn 21 
 

Ydych chi'n cytuno y dylai Llywodraeth Cymru geisio rhoi cymeradwyaeth i'r 
Gofrestr Tanwydd Cynaliadwy ac ymroi i annog gweithgynhyrchwyr yng 
Nghymru i ymgeisio?  
  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 
 
 
Roedd 6% o’r ymatebion yn aneglur 

 
O'r ymatebion a gafwyd, roedd 42 yn cytuno â'r cynnig bod Llywodraeth Cymru yn 
cymeradwyo'r cynllun hwn i gofrestru tanwyddau biomas nad ydynt yn danwyddau 
pren fel tanwydd a geir yn gynaliadwy. Roedd 27 o'r ymatebwyr yn anghytuno â'r 
cynnig, yn bennaf mewn perthynas â lefelau ychwanegol o fiwrocratiaeth. 
 
Dyfyniadau dangosol 
 
“Rydym yn credu y dylai Llywodraeth Cymru archwilio'r defnydd o SFR yng Nghymru 
ac annog ceisiadau gan weithgynhyrchwyr o Gymru os yw'n briodol i wneud hynny. 
Rydym yn nodi mai dim ond mewn perthynas â lleihau allyriadau nwyon tŷ gwydr 
mae'r SFR yn asesu'r tanwyddau ar hyn o bryd. Dylai unrhyw gynllun yng Nghymru 
hefyd ystyried yr effaith ar lygryddion eraill.” (Cyfoeth Naturiol Cymru) 
 
“Nac ydw.  Does dim y fath beth â thanwydd solet cynaliadwy.  Mae pob math o 
danwydd yn allyrru CO2 a llygredd niweidiol, felly wrth fynd i'r afael â llygredd aer a'r 
darlun ehangach o fynd i'r afael â'r newid yn yr hinsawdd, dylech chi fod yn gweithio 
tuag at bennu dyddiad ar gyfer gwahardd llosgi tanwydd solet.  Mae'n gwbl wallgof 
pennu dyddiad ar gyfer dirwyn boeleri nwy domestig i ben, ac eto caniatáu llosgi 
tanwydd solet barhau heb ddyddiad dirwyn i ben.” (Ymatebydd Unigol) 
 
 
“Rydym yn credu bod cynllun sy'n gwella rheolaeth a rheoleiddio tanwydd ac, yn 
bwysig, eu cynaliadwyedd yn beth da. Byddem yn cefnogi mabwysiadu'r SFR yng 

Nghymru. Bydd cysondeb ar draws gwledydd y DU yn sicrhau defnydd ac ardystiad 
ehangach gan y diwydiant.” (Stove Industry Alliance) 
 
Ymateb Llywodraeth Cymru 
 

Er ei bod yn ymddangos bod cefnogaeth i'r cynnig hwn, tynnodd llawer o'r sylwadau 
a dderbyniwyd sylw at yr angen am ymchwiliad pellach cyn cymeradwyo cynllun 
megis y Gofrestr Tanwydd Cynaliadwy. Y themâu mwyaf cyffredin oedd: 

- cost cofrestru ar gyfer cyflenwyr a fyddai'n anochel yn cael ei drosglwyddo i'r 
cwsmer. 

- dylai terfynau allyriadau deunydd gronynnol ar gyfer tanwyddau biomas gael 
eu hychwanegu at y Gofrestr Tanwydd Cynaliadwy bresennol. 

- Dylai Llywodraeth Cymru ganolbwyntio ar ymgyrch wybodaeth yn lle. 

Cwestiwn 22 
 

Ydych chi'n cytuno y dylid ehangu unrhyw gynllun cofrestru ar gyfer 
tanwyddau solet biomas a weithgynhyrchir i gynnwys profi ac ardystio ar 
gyfer DG ac allyriadau eraill?   

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
Roedd 55 o ymatebwyr yn cytuno â'r cynnig hwn, gyda 28 yn anghytuno. 
 
Dyfyniadau dangosol 
 
“Rydym yn cefnogi y dylid ehangu unrhyw gynllun cofrestru i gynnwys profi ac 
ardystio ar gyfer gronynnau (llwch) yn ogystal ag allyriadau eraill fel ocsidau nitrogen 
a sylffwr deuocsid.” (Cyfoeth Naturiol Cymru) 
 
“Ydym. Byddai Awyr Iach Cymru yn cytuno â hyn gan fod llosgi biomas yn 
ffynhonnell o lygryddion sy'n niweidio iechyd ac yn creu deunydd gronynnol mewn 
ffordd debyg i draffig. Felly, fel gyda choed gwlyb a glo meddal, rhaid rheoleiddio 
gweithgynhyrchu a gwerthu tanwyddau solet biomas.” (Awyr Iach Cymru) 
 
“Dylid profi tanwydd biomas am allyriadau DG2.5 gan ddefnyddio'r un safonau a 
dulliau profi ag ar gyfer tanwyddau ffosil. Gellir datblygu profion mwy manwl ar gyfer 
tanwydd biomas ond mae'n hanfodol nad yw unrhyw danwyddau'n cael eu heithrio. 
Gellid ymestyn yr holl brofion i gynnwys NOx ac o bosibl elfennau hybrin. Mae CPL 
wedi profi dros 120 o ddeunyddiau biomas ac mae wedi canfod bod pob un ohonynt 
yn isel mewn sylffwr (0.2% amrwd a thua 0.3% pan fyddant wedi'u pyrolysio) ac 
ychydig iawn ohonynt sydd â chynnwys elfennau hybrin sylweddol (atodiad 5). Mae 
eraill yn adrodd bod rhai ffynonellau biomas (coffi mâl) yn uchel mewn nitrogen sy'n 
arwain at allyriadau NOx.” (CPL Industries Ltd.) 
“Nac ydym - mae'r holl gofrestriadau hyn etc. yn codi pris y tanwydd. Rwy'n 
defnyddio tanwyddau di-fwg, sylffwr isel a weithgynhyrchir, nad ydynt wedi'u 
cymeradwyo ar gyfer ardaloedd rheoli mwg (nid wyf yn byw mewn un). Ond yr unig 
reswm nad ydynt wedi'u cymeradwyo ar gyfer yr ardaloedd rheoli mwg yw nad ydynt 

57%29%

14%

wedi cael eu profi a'u cofrestru. Mae modd dweud a yw tanwydd yn uchel mewn 
sylffwr - gallwch ei flasu yn yr aer.” (Ymatebydd Unigol) 
 
Ymateb Llywodraeth Cymru 
 
Byddwn yn gweithio gyda Llywodraeth y DU a gweinyddiaethau eraill i ystyried 
diwygio gofynion cynllun o’r fath i fynd i'r afael â Deunydd Gronynnol ochr yn ochr â 
CO2 ac allyriadau eraill. 

Cwestiwn 23 
 

Os oes gennych unrhyw sylwadau neu awgrymiadau pellach ar yr adrannau 
ar danwyddau a weithgynhyrchir, dylech eu nodi yma.  

 
Ymatebion a gyflwynwyd 
 
Rhoddodd 29 o ymatebwyr sylwadau pellach mewn perthynas â thanwyddau a 
weithgynhyrchir a phynciau cysylltiedig.   
 
Dyfyniadau dangosol 
 
“Fel teulu, rydym wedi edrych ar lawer o ffyrdd o gynhesu ein heiddo yn fwy 
llwyddiannus - mae'r ffynonellau Ynni Amgen yn ddryslyd! Mae'n ymddangos eu bod 
nhw i gyd yn ddrud iawn - ac mae'n anodd iawn dod o hyd i gyflenwyr lleol priodol. 
Mae angen cofrestr allweddol o gyflenwyr nwyddau a gwasanaethau cymwys ac 
economaidd hyfyw.” (Ymatebydd Unigol) 
 
“Ar hyn o bryd, mae swm sylweddol o danwyddau biomas a weithgynhyrchir fel 
boncyffion gwres cywasgedig yn cael eu mewnforio o wledydd eraill fel Latfia ac 
Estonia. Mae mewnforio tanwydd yn creu llygredd ychwanegol o ganlyniad i'r 
llwybrau cludiant hir. Efallai y bydd cyfle i ddatblygu'r gwaith o weithgynhyrchu 
boncyffion o'r fath fel diwydiant newydd yng Nghymru. Fel arfer, mae gan foncyffion 
gwres cywasgedig gynnwys lleithedd isel iawn o rhwng 6% ac 8% ac, o ganlyniad, 
maent yn llosgi heb fawr o allyriadau gronynnol. Mae angen ystyried rheoli 
agweddau eraill ar goed a ddefnyddir fel tanwydd ar wahân i ganran y lleithedd. 
Defnyddir coed gwastraff, er enghraifft, hen fframiau ffenestri, mewn llawer o 
aelwydydd fel ffynhonnell tanwydd. Mae llosgi coed gwastraff yn cynhyrchu mwy o 
lygryddion niweidiol ac ystod ehangach ohonynt. Dylid ystyried asesu paramedrau ar 
wahân i gynnwys lleithedd fel rhan o'r gwaith o ddatblygu cynllun cofrestru ar gyfer 
cyflenwyr a dosbarthwyr.” (Cyfoeth Naturiol Cymru) 
 
“Mae gan y sector hwn lawer o botensial i gwmnïau o Gymru, ond mae cynhyrchion 
newydd yn gostus i'w datblygu a'u creu, ac mae angen cymorth ar y sector i 
ddatblygu arloesedd. Gallai cefnogaeth y Llywodraeth gefnogi swyddi a chyfleoedd 
newydd i Gymru.” (D. J. Davies Fuels Ltd.) 
 
“Mae angen datblygu (os yn bosibl) profion ac ardystiad ledled y DU ar gyfer 
tanwyddau biomas. Mae angen i hyn gwmpasu'r profion a'r safonau a drafodir uchod 
gyda safonau ar gyfer tanwyddau sy'n deillio o wastraff, ac mae'r rhain yn dod i'r 
amlwg ac yn darparu ffynhonnell adnewyddadwy glir o danwyddau, cyn belled â bod 
safonau ar gyfer elfennau hybrin etc. yn cael eu cyflawni. Pe gallai Llywodraeth 
Cymru ddarparu mentrau a phwysau i gyflwyno trafodaethau o'r fath drwy 
ymgynghori â DEFRA, llywodraeth yr Alban a diwydiant, byddai hyn yn cau bwlch 
posibl rhwng yr awdurdodau datganoledig ac yn rhoi cyfeiriad clir i'r diwydiant a sail 
ar gyfer buddsoddi mewn tanwyddau di-fwg adnewyddadwy.” (CPL Industries Ltd.) 

Ymateb Llywodraeth Cymru 
 
Diolch i'r holl ymatebwyr am eu sylwadau a byddwn yn eu hystyried wrth symud 

ymlaen. 

Cwestiwn 24 
 

Gan dderbyn bod gwaith cynnal a chadw gan weithwyr proffesiynol cymwys 
yn gwella effeithiolrwydd unrhyw declyn neu offeryn, ydych chi'n cytuno y 
dylid ardystio technegwyr â chymwysterau priodol (gosodwyr, peirianwyr 
gwasanaeth a glanhawyr simneiau) i'w galluogi i roi canllawiau 
amgylcheddol a chondemnio offer peryglus?  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
Roedd 64 o'r ymatebwyr yn cytuno â'r cynnig hwn, gyda 34 yn anghytuno ac 16 yn 
rhoi barn na ellid ei phriodoli'n uniongyrchol i'r cwestiwn. 
 
Dyfyniadau dangosol 
 
“Rydym yn cefnogi cynigion i sicrhau bod gwaith cynnal a chadw rheolaidd yn cael ei 
wneud ar bob agwedd ar weithrediad y broses hylosgi. Gall offer hylosgi sy'n cael eu 
cynnal a chadw'n wael olygu bod preswylwyr yn dod i gysylltiad â Charbon 
Monocsid, gan arwain at effeithiau acíwt a chronig ar iechyd. Bydd angen gofal i atal 
y canlyniad anfwriadol o lai o waith cynnal a chadw ar offer pan fo preswylwyr yn ofni 
y bydd eu hoffer yn cael ei gondemnio.” (Iechyd Cyhoeddus Cymru) 
 
“Nac ydym, mae'r amod cychwynnol yn gwbl anghywir.  Mae glanhau simnai yn dasg 
anodd, ond nid yw'n dasg gymhleth.  Gall contractwr cyflogedig a chymwys wneud y 
gwaith hwn yn aneffeithiol a galla i ei wneud yn effeithiol fy hun - unigolyn sydd ddim 
yn cael ei dalu heb unrhyw gymwysterau ffurfiol mewn glanhau simnai.  Nid yw talu'r 
contractwr am wasanaeth na all y prynwr ei archwilio na sicrhau ei ansawdd yn 
golygu bod y gwaith wedi'i wneud yn effeithiol.  Byddai'n well gen i barhau i lanhau fy 
simnai fy hun fel rydw i wedi'i wneud dros yr 20 mlynedd diwethaf.  Os yw eraill am 
dalu am y gwasanaeth hwn, dylent fod yn gwbl rydd i wneud hynny.  Er fy mod yn 
cymeradwyo bwriad yr awgrym hwn – does dim amheuaeth bod llawer o stofiau 
llosgi coed newydd sbon wedi'u gosod mewn simneiau heb eu paratoi ac sydd 
wedi'u rhwystro'n rhannol - byddwn yn awgrymu bod deddfwriaeth sy'n atal deiliad tŷ 
rhag glanhau ei simnai ei hun yn gam yn rhy bell.” (Ymatebydd Unigol) 

“Ddim mewn gwirionedd.  Mae angen canllawiau yn sicr, ond bydd y rhan fwyaf o 
lanhawyr simneiau eisoes yn tynnu sylw at broblemau gyda stôf a byddech yn hurt i 
barhau i'w ddefnyddio - ond mae pobl yn yfed a gyrru a ddim yn gwisgo gwregys 
diogelwch.  Addysg a phwysau cymdeithasol, nid deddfau, sydd wedi lleihau nifer y 
bobl sy'n gwneud y ddau beth hurt hyn.” (Ymatebydd Dienw) 
 
“Rwy'n argymell y dylai cwsmeriaid sicrhau bod eu simnai'n cael ei glanhau o leiaf 
unwaith y flwyddyn, byddwn yn cymeradwyo argymhelliad gan Lywodraeth Cymru 
bod defnyddwyr tanwydd solet yn sicrhau bod eu simnai'n cael ei glanhau a'u hoffer 
yn cael eu harchwilio gan y glanhawr o leiaf unwaith y flwyddyn.” (R. J. Hayes & 
Son) 
 
“Fel dyhead, mae hyn yn swnio'n ddelfrydol - unwaith eto, bydd yn rhoi'r lleiaf cefnog 
o dan anfantais oni bai bod cefnogaeth i'r rhai sydd ar incwm isel neu tuag at y gost 
o newid hen offer ac offer peryglus.” (Llais y Goedwig) 
 
Ymateb Llywodraeth Cymru 

Er bod cefnogaeth i'r cynnig hwn, amlygodd ymatebion i'r cwestiwn hwn y byddai 
ardystiad yn ychwanegu costau a fyddai'n debygol o gael eu trosglwyddo i 
gwsmeriaid. Gallai costau uwch olygu bod rhai aelwydydd yn peidio â gwneud 
gwaith cynnal a chadw.  

Rydym yn bwriadu datblygu ymgyrch gyfathrebu i ddangos arferion gorau ar gyfer 

defnyddio tanwydd solet a bydd hyn yn cynnwys pwysigrwydd gwaith cynnal a 

chadw rheolaidd gan weithiwr proffesiynol hyfforddedig.  

Cwestiwn 25 
 

Yn rhai rhannau o Ffrainc mae'n ofynnol i simneiau gael ei glanhau'n 
flynyddol gan lanhawr simneiau cofrestredig a chymwys. Fel arall, os bydd 
tân yn cael ei achosi gan y stof, ni fydd yr yswiriant cartref yn ddilys. Ydych 
chi'n cytuno y dylid mabwysiadu'r dull hwn yng Nghymru?  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
Roedd 65 o ymatebwyr yn anghytuno a 40 yn cytuno â'r cynnig hwn. Rhoddodd 16 o 
ymatebwyr farn fel rhan o'u cyfraniad.  
  
Dyfyniad dangosol 
 
“Rydym yn cynghori y dylai canllawiau gael eu cynhyrchu ar gyfer perchnogion 
stofiau mewn perthynas â glanhau simneiau yn hytrach na mynnu bod simneiau'n 
cael eu glanhau'n flynyddol gan lanhawr simneiau cofrestredig a chymwys. Efallai y 
byddai'n briodol casglu data ar achosion o dân a achoswyd gan stofiau domestig yn 
y DU i lywio ystyriaethau ynghylch a ddylai Cymru fabwysiadu system debyg i'r un yn 
Ffrainc yn y dyfodol.” (Cyfoeth Naturiol Cymru) 
 
“Ydym a pham lai, mae hwn yn amod a allai osod Cymru ar wahân ac na fyddai'n 
effeithio ar ofynion cynnyrch a phecynnu cenedlaethol.” (D. J. Davies Fuels Ltd.) 
 
“Er y gallwn weld manteision hyn, byddai'n well gennym pe bai hyn yn seiliedig ar 
arferion gorau ac yn cael ei wneud gan fod aelwydydd / landlordiaid unigol yn gallu 
gweld y rhesymau pam y dylid gwneud hyn. Efallai y bydd rhai tai ond yn defnyddio 
eu tân ychydig o weithiau'r flwyddyn ond, i eraill, mae'n cael ei ddefnyddio'n llawn 
amser, gan arwain at wahanol gyfnodau o amser rhwng glanhau.” (Cymdeithas y 
Tirfeddianwyr) 
 
“Nac ydym, gan mai dim ond unwaith neu ddwy y flwyddyn mae rhai tanau'n cael eu 
defnyddio.” (Ymatebydd Unigol) 

“Nid yw bob amser yn berthnasol i bob simnai gael ei glanhau'n flynyddol, ond dylai 
cyngor gwell fod ar gael i sicrhau bod aelwydydd yn ymwybodol o'r angen i lanhau'n 
rheolaidd a'r manteision.” (Ymatebydd Unigol) 
 
Ymateb Llywodraeth Cymru 
 
Nid yw gwasanaethau yswiriant wedi'u datganoli i Gymru a byddai angen i 

Lywodraeth y DU gyflwyno unrhyw fenter megis cynnal a chadw offer a simneiau yn 

rheolaidd a fyddai’n cael ei gosod fel amod yswiriant cartref.  

Byddwn yn cynghori’n gryf y dylid cynnal a chadw offer a simneiau yn rheolaidd a 

byddwn yn rhoi arweiniad ar ffyrdd diogel o wneud hyn.  

Cwestiwn 26 
 

A fyddech chi'n ystyried bod rhyw fath o gynllun sgrapio yn ddull priodol o 
annog pobl i osod offer newydd yn lle offer aneffeithlon sy'n cael eu 
defnyddio ar hyn o bryd?  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 

 
O'r 114 o ymatebion clir a ddarparwyd, roedd bron i ddwy ran o dair yn cefnogi'r 
cysyniad o ryw fath o gynllun sgrapio.  
   
Dyfyniadau dangosol 
 
“Mae stofiau modern yn fwy effeithlon, ac felly'n defnyddio llai o danwydd ac yn 
cynhyrchu mwy o wres sy'n cyfateb i lai o allyriadau i'r atmosffer. Fodd bynnag, yn fy 
marn i, mae cynlluniau sgrapio wedi cael adolygiadau cymysg ar eu 
heffeithiolrwydd.” (D. J. Davies Fuels Ltd.) 
 
“Byddai'n wrthnysig defnyddio arian trethdalwyr cyhoeddus i redeg rhaglen sy'n 
ariannu dulliau gwresogi trydan glân yn lle llosgi tanwydd solet er mwyn glanhau'r 
aer a datgarboneiddio, ond eto'n caniatáu i stofiau gael eu gosod mewn mannau 
eraill fel ategolion ffordd o fyw i'w defnyddio yn lle dewisiadau glanach. Mae 
rhaglenni cyfnewid/sgrapio stofiau o bob cwr o'r byd wedi cynhyrchu canlyniadau yn 
gyson i ddangos nad ydynt yn gweithio.  Y prif reswm yw bod allyriadau'r byd go 
iawn yn llawer uwch na chanlyniadau profi ac ardystio, yr un fath â cheir disel.” 
(Ymatebydd Unigol) 
 
“Roedd aelodau Undeb Amaethwyr Cymru yn teimlo y byddai cynllun sgrapio neu 
gynllun cymhelliant yn ddull priodol o annog pobl i newid yr offer aneffeithlon a 
ddefnyddir ar hyn o bryd, gan ddweud y dylai hyn ddechrau drwy gyfyngu'r cynllun i 
aelwydydd lle daw’r brif ffynhonnell wres o losgi tanwydd solet. Roedd yr aelodau'n 
falch o ddarllen bod hyn wedi gweithio'n dda mewn gwledydd eraill.” (Undeb 
Amaethwyr Cymru) 

“Byddwn, ond dylai fod yn agored i bob math o stôf a phobl ym mhob sefyllfa.  Ni 
ddylid ei gyfyngu i ardaloedd targed na grwpiau economaidd-gymdeithasol - mae'r 
Newid yn yr Hinsawdd yn fater ehangach.” (FBroad Oak and Gilar Farm) 

 
Ymateb Llywodraeth Cymru 

Byddai unrhyw gamau y byddwn yn eu cymryd o ran sgrapio neu uwchraddio offer 
gwresogi presennol yn cael eu cymryd ar y cyd â chamau i fynd i'r afael â'r Argyfwng 
Hinsawdd. Mae'r Pwyllgor Newid Hinsawdd wedi argymell y dylid dirwyn gwres nwy 
ac olew i ben yn raddol o fewn y 15 mlynedd nesaf.  

Byddwn yn parhau i archwilio opsiynau ar gyfer cefnogi aelwydydd i wella 
effeithlonrwydd eu systemau gwresogi a byddwn yn gweithio ar y cyd â rhanddeiliaid 
gan gynnwys llywodraeth y DU, y Pwyllgor Newid Hinsawdd, y Grid Cenedlaethol a 
chyflenwyr nwy a thrydan i sicrhau bod atebion yn gydnerth, yn gynaliadwy, yn 
addas i'r diben ac yn gosteffeithiol. 

Fel rhan o'n 'Strategaeth Wres i Gymru', byddwn yn cefnogi perchnogion tai gyda 
chyngor a chymorth ar gyfer trosglwyddo i wres carbon isel. Ynghyd â mentrau eraill 
o fewn y strategaeth, rydym yn cynnig blaenoriaethu gwres carbon isel fel rhan o 
iteriad nesaf y Rhaglen Cartrefi Clyd er mwyn cefnogi aelwydydd mewn tlodi 
tanwydd mewn cartrefi sy'n eiddo i berchen-feddianwyr a thai rhent preifat. 

Cwestiwn 27 
 

A ddylid cyfyngu unrhyw gynllun sgrapio i aelwydydd lle bydd tanwyddau 
solet yn cael eu llosgi fel y brif ffynhonnell wresogi, neu a ddylid ehangu'r 
cynllun i annog pobl i ddefnyddio dulliau gwresogi di-garbon?  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; All – Pawb; Opinion – Barn 

 
Roedd 27 o'r ymatebwyr yn teimlo y dylid cyfyngu cynlluniau sgrapio i'r rhai sy'n 
defnyddio tanwyddau solet fel prif ffynhonnell wresogi. Roedd 27 yn anghytuno â'r 
cysyniad, ac roedd 34 yn teimlo y dylai unrhyw gynllun sgrapio fod ar gael i bawb, yn 
bennaf fel mecanwaith i symud aelwydydd i ffynonellau gwresogi mwy carbon 
niwtral. 
 
Dyfyniadau dangosol 
 
“Dylai fod ar gael i bob aelwyd ond mewn cynllun canrannol. Po fwyaf dibynnol yw 
deiliad y tŷ ar ei brif ffynhonnell wresogi, po fwyaf y ganran y bydd yn ei chael.” 
(Ymatebydd Unigol) 
 
“Dylai unrhyw gynllun ganolbwyntio ar ardaloedd sydd â'r ansawdd aer gwaethaf, yr 
amddifadedd mwyaf a'r allyrwyr mwyaf. Byddai'r dull hwn yn arwain at y budd mwyaf 
i iechyd.” (Iechyd Cyhoeddus Cymru) 
 
“Mae hyn yn dibynnu'n llwyr ar yr arian sydd ar gael ar gyfer cynllun o'r fath. Y 
flaenoriaeth i unrhyw gynllun yw cefnogi'r rhai sy'n byw mewn tlodi tanwydd ac yn 
llosgi coed gan na allant fforddio symud i fathau gwyrddach o ynni. O ystyried bod 
pobl mewn tlodi tanwydd hefyd yn debygol o ddioddef anghydraddoldebau iechyd 
eraill, mae'n arbennig o bwysig bod Llywodraeth Cymru yn helpu'r rhai sy'n byw 
mewn tlodi tanwydd i symud i ffwrdd o losgi i ddibenion domestig tuag at fathau mwy 
iach a gwyrdd o wresogi.” (Awyr Iach Cymru) 

“Gallai sgrapio a disodli'n briodol fod yn elfen ddefnyddiol o'r rhaglen drosi – dylai 
dyluniad dull gweithredu o'r fath sicrhau mai dim ond unwaith y bydd angen newid 
offer h.y. osgoi symud o danwydd solet carbon uchel i danwydd solet carbon is.” (Y 
Ganolfan Adeiladu Gweithredol) 
 
Ymateb Llywodraeth Cymru 
 
Gweler yr ymateb i gwestiwn 26. 

Cwestiwn 28 
 

Mae'r gallu i bennu cyfraddau treth ar hyn o bryd y tu hwnt i gwmpas 
Llywodraeth Cymru. Ydych chi'n cefnogi cynnig i ystyried cyfradd TAW is ar 
gyfer cynnal a chadw tanau a stofiau domestig er mwyn annog aelwydydd i 
gynnal a chadw eu hoffer yn rheolaidd?   

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
Roedd 78 o'r ymatebwyr yn cefnogi'r cysyniad hwn, ac roedd 19 yn anghytuno. 
 
Dyfyniadau dangosol 
 
“Nac ydw, rwy'n credu bod angen iddyn nhw ystyried hyn fel cost angenrheidiol os 
ydynt yn mynd i redeg rhyw fath o dân neu stôf, ac rwy'n meddwl y dylid gwneud 
glanhau/gwasanaethu'n flynyddol yn ofyniad cyfreithiol. Os rhywbeth, dylid eu codi, i 
annog pobl i beidio â'u cael nhw.” (Ymatebydd Unigol) 
 
“Nac ydw. Dylid ystyried hyn fel cost angenrheidiol, yn hytrach nag archwilio cyfradd 
TAW is. Dylai'r offer gael eu glanhau/gwasanaethu etc. ddwywaith y flwyddyn.” 
(Ymatebydd Unigol) 
 
“Unrhyw beth sy'n annog pobl i ymddwyn yn synhwyrol ac yn ddiogel ynghylch 
cynnal a chadw offer – MOT, unrhyw un?" (Ymatebydd Unigol) 
 
“Gall gostwng cyfradd TAW ar gynnal a chadw tanau a stofiau domestig annog 
gwaith cynnal a chadw da drwy alluogi lleihau costau. Fodd bynnag, byddem yn 
awgrymu y dylai'r prif sbardun ar gyfer gwella ansawdd aer fod drwy fentrau addysg 
a newid ymddygiad i symud deiliaid tai tuag at ffyrdd eraill o wresogi eu cartrefi.” 
(Cyfoeth Naturiol Cymru) 

Ymateb Llywodraeth Cymru 

Amlygodd nifer o'r ymatebwyr y gallai cyfraddau TAW is annog gosod stofiau llosgi 
pren. Byddai'r canlyniad anfwriadol hwn yn wrthgynhyrchiol i'n huchelgais polisi i 
drosglwyddo i ffynonellau gwresogi carbon isel, mwy effeithlon. 

Felly, ni fyddwn yn bwrw ymlaen â'r cynnig hwn.  

Cwestiwn 29 
 

Ydych chi'n ffafrio unrhyw un o'r opsiynau a amlinellir uchod ar gyfer rhoi 
cymorth i aelwydydd newid eu ffynonellau gwres? 

a) Opsiwn 1 (Cynllun sgrapio gwirfoddol) 

b) Opsiwn 2 (Cynllun gorfodol i newid hen offer ac offer nad ydynt yn cydymffurfio 
â safonau eco) 

c) Opsiwn 3 (Cyfuniad o’r cynllun sgrapio gwirfoddol ac ehangu Ardaloedd Rheoli 
Mwg) 
 
ch) Dim un o'r opsiynau uchod  

 
Ymatebion a gyflwynwyd 
 

 
 
Question – Cwestiwn; Option 1 – Opsiwn 1; Option 2 – Opsiwn 2; Option 3 – Opsiwn 3; None – Dim un; Opinion – Barn 

 
O'r ymatebwyr a fynegodd ffafriaeth, dewisodd 16 Opsiwn 1, dewisodd 10 opsiwn 2 
ac roedd 23 o'r ymatebwyr yn teimlo mai opsiwn 3 oedd fwyaf priodol. Nid oedd 38 
o'r ymatebwyr o blaid unrhyw un o'r opsiynau a ddarparwyd. Er y gofynnwyd am 
resymau yn y ddogfen ymgynghori, yn anffodus, oherwydd diffyg yn yr holiadur ar-
lein, nid oedd hyn yn bosibl. Daw safbwyntiau sy'n adlewyrchu'r detholiad hwn o 
ymatebion e-bost yn unig.  
 
Dyfyniadau dangosol 
 
“Mae cynlluniau sgrapio yn y maes hwn yn amhriodol. Mae'r rhain yn faterion i'r 
deiliad tŷ neu'r landlord unigol. Ar bob cyfrif, dylech ddeddfu i atal gwerthu 
tanwyddau llygredig, ond mae gofyn i'r cyhoedd dalu i ddatrys materion unigolyn yn 
annheg. Mae pobl gyfoethog, a oedd â'r angen lleiaf am gymorth, wedi prynu ceir 
newydd a nhw oedd prif fuddiolwyr y cynlluniau sgrapio ceir. Bydd landlordiaid neu 
berchnogion cartrefi newydd yn prynu gyda gostyngiad yn seiliedig ar system 

wresogi hen ffasiwn. Pam ddylen ni i gyd ariannu adnewyddu eu heiddo nhw?" 
(Ymatebydd Unigol) 
 
“Dim un o'r uchod, mae'r holl opsiynau uchod yn gymhleth ac yn gwahaniaethu o 
blaid systemau ffynhonnell wres. Rydym wedi gweld yn ystod y tywydd oer diweddar 
alw ychwanegol am bob math o danwydd solet a choed lle nad yw defnyddwyr â 
systemau gwresogi adnewyddadwy newydd yn gallu gwresogi eu cartrefi'n ddigonol 
gan fod tymereddau'r aer yn rhy isel, llinellau pŵer i lawr; mae'r ddibyniaeth ar 
wresogi wedyn yn dychwelyd i'r stôf ffyddlon gyda thanwydd wrth gefn yn y sied na 
all unrhyw un neu unrhyw dywydd effeithio arno. Rwy'n teithio'n eang ac rwy'n dal i 
ryfeddu at ba mor anghysbell a gwledig yw rhai eiddo a chymunedau yng Nghymru.” 
(D. J. Davies Fuels Ltd.) 
 
Ymateb Llywodraeth Cymru 
 
Fel yr amlinellwyd mewn ymateb i gwestiwn 26, bydd cynigion i gefnogi aelwydydd 
wrth drosglwyddo i ffynonellau gwresogi carbon isel yn cael eu cipio yn y 
'Strategaeth Wres i Gymru’. 

Cwestiwn 30 
 

A fyddech chi'n cytuno y dylid cynyddu'r defnydd o ardaloedd rheoli mwg 
a'u cwmpas er mwyn cael rheolaeth well ar allyriadau o losgi domestig? 

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
Roedd 53 o'r ymatebwyr yn cytuno y dylid annog y defnydd o Ardaloedd Rheoli Mwg 
(SCA) ar ran awdurdodau lleol yng Nghymru. Roedd 24 o'r ymatebwyr yn anghytuno.  
 
Dyfyniadau dangosol 
 
“Mae Ardaloedd Rheoli Mwg (SCA) yn un mecanwaith ar gyfer rheoli allyriadau yn 
sgil llosgi i ddibenion domestig ond, fel y maent wedi'u deddfu ar hyn o bryd, nid 
ydynt yn arwain at ostyngiad priodol mewn allyriadau er mwyn sicrhau 
cydymffurfiaeth â safonau ansawdd aer. Yn ogystal ag unrhyw newidiadau i gwmpas 
SCA, dylid ystyried cynnwys cymorth ar gyfer gorfodi. Dylai SCA hefyd ystyried 
amddifadedd (effeithiau iechyd) a thlodi tanwydd (canlyniadau anfwriadol).” (Iechyd 
Cyhoeddus Cymru) 
 
“Mae'r cynllun SCA presennol yn jôc gan na all unrhyw un greu cynllun o ble yn 
union maen nhw wedi'u lleoli. Mae'r cynigion presennol ar gyfer tanwyddau ac offer 
yn cydymffurfio â'r amodau SCA, felly pam fod angen haen arall o fiwrocratiaeth 
ddryslyd?” (D. J. Davies Fuels Ltd.) 
 
“Nac ydw. Ni fyddai cynyddu cwmpas ardaloedd SCA yn cael fawr o effaith ar 
allyriadau yn sgil llosgi i ddibenion domestig gan fod gorfodi'n heriol. Fel y nodwyd yn 
yr ymgynghoriad, er bod gollwng mwg o simnai mewn SCA yn drosedd, mae 
erlyniad yn anodd gan ei fod yn gostus, yn cymryd llawer o amser a bod modd 
defnyddio amddiffyniad (fel defnyddio tanwydd awdurdodedig neu le tân sydd wedi'i 
eithrio).” (OFTEC) 

“Os yw ardaloedd SCA newydd i gael eu creu, oni ddylai'r metrig priodol gynnwys 
crynodiadau DG cyfartalog sy'n deillio o fwg? Efallai ochr yn ochr â mesuriad o nifer 
y derbynyddion sy'n agored i'r lefelau uwch o fwg?" (Ymatebydd Unigol) 
 
Ymateb Llywodraeth Cymru 

Codwyd materion yn ymwneud â gorfodi ardaloedd rheoli mwg a'r cydbwysedd 
rhwng defnydd trefol a gwledig. Tynnwyd sylw hefyd at yr effaith ar aelwydydd unigol 
lle nad yw’r offer presennol yn offer sydd wedi'u heithrio.  

Mae Bil yr Amgylchedd (Ansawdd Aer a Seinweddau) (Cymru), sy'n mynd drwy 
broses y Senedd ar hyn o bryd, yn cryfhau deddfwriaeth rheoli mwg ac yn cynnig 
newid i drefn sancsiynau sifil i hwyluso gorfodi. Byddwn yn cynhyrchu canllawiau 
rheoli mwg fel rhan o'r Bil a byddwn yn annog awdurdodau lleol i ystyried ardaloedd 
rheoli mwg newydd fel rhan o'u dull cyfannol o ymdrin ag ansawdd aer lleol. 

Cwestiwn 31 
 

Os felly, sut y dylid ehangu cwmpas yr ardaloedd hynny? 
 
a) Cymru gyfan. 
 
b) Prif ganolfannau poblogaeth (trefi a dinasoedd y mae eu poblogaeth yn 
fwy na maint penodol). 
 
c) Dull arall o fesur e.e. dwysedd tai, lefel amddifadedd, agosrwydd at 
dderbynyddion sensitif.  

 
Ymatebion a gyflwynwyd 
 

 
 
Question – Cwestiwn; Opinion – Barn 

 
Mewn ymateb i'r cwestiwn hwn, dewisodd 68 o'r ymatebwyr naill ai a) neu b). O'r 
rhain, dewisodd 39 ddull gweithredu yn seiliedig ar brif ganolfannau poblogaeth, tra 
bod 29 yn ffafrio dull Cymru Gyfan. 
 
Dyfyniadau dangosol 
 
“Ar hyn o bryd, nid yw ardaloedd SCA yn gwahardd llosgi tanwyddau solet yn llwyr, 
felly byddai ymestyn hyn i Gymru gyfan yn ffordd o sicrhau y byddai'n rhaid i unrhyw 
losgi a ganiateir ddefnyddio tanwydd ac offer sy'n bodloni'r safonau allyriadau 
gofynnol. Dylid dirwyn unrhyw losgi i ben yn raddol mewn ardaloedd trefol cyn 
gynted â phosibl. Gyda chymorth yn cael ei roi i'r rhai sydd ei angen, gan gynnwys 
helpu'r rhai mewn ardaloedd gwledig i gael mynediad at ddewisiadau iachach.” 
(Awyr Iach Cymru) 
 
“Rydym yn credu y byddai dull Cymru gyfan yn rhoi'r rhai sy'n byw mewn ardaloedd 
gwledig o dan anfantais am eu bod yn fwy tebygol o ddefnyddio stofiau fel y brif 
ffynhonnell wres a byw mewn ardal lle nad yw'r ansawdd aer amgylchynol yn 
cyfiawnhau cyfyngiadau SCA.” (Cyfoeth Naturiol Cymru) 

“Y targed tymor canolig yw bod Cymru gyfan yn dod o dan SCA. Byddai hyn yn 
gofyn am waharddiad llwyr ar lo tŷ, ond hefyd coed gwlyb, waeth beth fo'r cyfaint. 
Felly mae'n ymddangos mai b. yw'r cam canolraddol mwyaf rhesymegol.” (CPL 
Industries Ltd.) 
 
Ymateb Llywodraeth Cymru 
 
Nid yw Bil yr Amgylchedd (Ansawdd Aer a Seinweddau) (Cymru) yn cynnwys 
cynlluniau i orfodi'r broses o gymhwyso gorchmynion rheoli mwg. Amlygodd adborth 
yr ymgynghoriad ar y Bil yr angen am gamau cymesur a'r angen i gasglu tystiolaeth 
bellach ar y gwahaniaeth rhwng ardaloedd trefol a gwledig mewn perthynas â rheoli 
mwg. 

Cwestiwn 32 
 

Ydych chi'n cytuno y dylai Llywodraeth Cymru ystyried yr opsiynau sydd ar 
gael i reoleiddio'r mathau o offer a thanwyddau y ceir eu defnyddio mewn 
mannau awyr agored? 
 
a) Ydw  
 
b) Nac ydw  

 
Ymatebion a gyflwynwyd 
 

 
 
Question – Cwestiwn; Agree – Cytuno; Disagree – Anghytuno; Opinion – Barn 

 
O'r 120 o ymatebion, roedd 65 yn anghytuno â'r cynnig i reoleiddio offer a 
thanwyddau llosgi yn yr awyr agored. Gwelwyd fod llosgi yn yr awyr agored (ac 
eithrio coelcerthi) yn weithgarwch tymhorol iawn, gyda llawer o aelwydydd yn 
defnyddio offer o'r fath ond ychydig o weithiau y flwyddyn.  Roedd yr ymatebion yn 
cynnwys awgrymiadau ynghylch rheoleiddio coelcerthi.  
 
Dyfyniadau dangosol 
 
“Cyfanswm gwerthiant siarcol yn y DU gyfan yw tua 50-60kt (mae nifer o arolygon yn 
cefnogi hyn). Mae siarcol yn amlwg yn ddi-fwg (mae siarcol CPL wedi'i gymeradwyo 
gan HETAS) gydag allyriadau DG2.5 o 2-5g/awr. Mae hyn yn cymharu â marchnad 
yn y DU o tua 3mt y flwyddyn ar gyfer llosgi coed, glo a thanwydd di-fwg. Mae gan 
CPL bresenoldeb mawr mewn manwerthwyr mawr; yn seiliedig ar y sefyllfa hon, 
mae gwerthiant coed dros yr haf tua 12% o'r gwerthiant yn ystod y gaeaf. Mae risg y 
bydd rheoleiddio yn y maes hwn yn cael ei ystyried yn rhy eithafol a heb lawer o 
effaith, a gallai niweidio ewyllys da'r cyhoedd i gamau llygredd aer mewn meysydd 
allweddol.” (CPL Industries Ltd.) 
 
“Nid ar hyn o bryd gan y dylai'r ffocws fod ar y prif faes sy'n peri pryder h.y. gwresogi 
cartrefi a sicrhau bod gan unrhyw fentrau newydd adnoddau priodol.” (Cyngor Sir 
Fynwy) 

Ymateb Llywodraeth Cymru 

Roedd dros hanner yr ymatebwyr yn anghytuno â rheoleiddio tanwyddau awyr 
agored gan mai gweithgarwch tymhorol achlysurol yw llosgi yn yr awyr agored. Er 
nad oes fframwaith rheoleiddio presennol ar gyfer tanwyddau awyr agored, tynnodd 
amryw o'r ymatebwyr sylw at y ffaith bod gweithgynhyrchwyr wedi mynd drwy 
brosesau ardystio i sefydlu lefel yr allyriadau sy’n deillio o'u tanwyddau. 

Yn seiliedig ar yr ymateb cymysg i'r cwestiwn hwn, byddwn yn canolbwyntio ar leihau 
allyriadau o'r arfer mwy rheolaidd o losgi domestig dan do.  

Cwestiwn 33 
 

Hoffem wybod eich barn ynghylch effeithiau lleihau allyriadau yn sgil llosgi 
domestig ar y Gymraeg, yn benodol ar gyfleoedd i bobl ddefnyddio’r 
Gymraeg ac o ran yr angen i drin y Gymraeg yr un mor ffafriol â Saesneg.  

 
Ymatebion a gyflwynwyd 
 
Cafwyd 60 o ymatebion i’r ymgynghoriad.  Roedd y rhan fwyaf o'r ymatebwyr o'r farn 

bod y cwestiwn hwn yn amhriodol ac nad oedd yn berthnasol i'r ymgynghoriad. 

Awgrymodd amryw o'r ymatebwyr na fydd cynigion ar hylosgi domestig yn effeithio’n 

benodol ar y Gymraeg neu’r cyfleoedd i bobl ddefnyddio’r Gymraeg. Pwysleisiodd 

amryw o’r ymatebwyr bwysigrwydd darparu gwybodaeth, tystiolaeth, addysg a 

chyfathrebiadau yn Gymraeg a Saesneg. 

Ymateb Llywodraeth Cymru 
 
Rydym wedi ymrwymo i gefnogi’r Gymraeg a’r diwylliant Cymreig wrth i ni ddatblygu 

polisïau a dulliau cyfathrebu yn y dyfodol i gefnogi gwelliannau i ansawdd aer. 

Cwestiwn 34 
 

Beth fyddai'r effeithiau hyn yn eich tyb chi?  Sut y gellid cynyddu’r effeithiau 
positif, neu liniaru'r effeithiau negyddol? 

 
Ymatebion a gyflwynwyd 
 
Cafwyd 23 o ymatebion i’r cwestiwn hwn.  Roedd mwyafrif yr ymatebion i’r cwestiwn 
hwn yn datgan nad oedd y cynigion yn trin y Gymraeg yn llai ffafriol na’r Saesneg.  
Codwyd rhai pwyntiau mewn perthynas â defnyddio’r Gymraeg mewn cyfathrebu ac 
ymgysylltu a diogelu ein treftadaeth ddiwylliannol. 
 
 
Ymateb Llywodraeth Cymru 
 
Gweler yr ymateb i gwestiwn 33. 

Cwestiwn 35 
 

Esboniwch hefyd sut y gellid ffurfio neu newid y polisi arfaethedig mewn 
modd a fyddai'n cael effaith gadarnhaol, neu fwy o effaith gadarnhaol, ar 
gyfleoedd i bobl ddefnyddio'r Gymraeg, ac o ran sicrhau bod y Gymraeg yn 
cael ei thrin yr un mor ffafriol â Saesneg, ac na cheir unrhyw effeithiau 
andwyol ar gyfleoedd i bobl ddefnyddio'r Gymraeg, nac o ran sicrhau bod y 
Gymraeg yn cael ei thrin yr un mor ffafriol â Saesneg.  

 
Ymatebion a gyflwynwyd 
 
Cafwyd 29 o ymatebion i’r cwestiwn hwn. Roedd y rhan fwyaf o’r ymatebion yn 
pwysleisio na fyddai unrhyw effeithiau negyddol pe bai’r holl wybodaeth berthnasol 
ar gael yn Gymraeg ac yn Saesneg. Roedd llawer o’r ymatebion yn tynnu sylw at 
bwysigrwydd darparu gwybodaeth, tystiolaeth, addysg a chyfathrebu yn Gymraeg ac 
yn Saesneg. 

 
Ymateb Llywodraeth Cymru 
 
Gweler yr ymateb i gwestiwn 33. 

Cwestiwn 36 
 

Rydym wedi gofyn nifer o gwestiynau penodol. Defnyddiwch y gofod isod os 
hoffech godi unrhyw faterion cysylltiedig nad ydym wedi'u trafod yn 
benodol.  

 
Ymatebion a gyflwynwyd 
 
Rhoddodd 67 o ymatebwyr sylwadau ychwanegol. Roedd y rhain yn canolbwyntio'n 
bennaf ar faterion cymhwyso unrhyw reolau mewn cyd-destun gwledig yn hytrach na 
chyd-destun trefol; yr effaith ar incwm y cartref a'r gallu i orfodi. 
 
Dyfyniadau dangosol 
 
“Byddem yn gwerthfawrogi canllawiau ar ddefnyddio glo mewn safleoedd 
treftadaeth. Rydym yn deall bod y defnydd mewn safleoedd treftadaeth wedi'i eithrio 
o reoliadau Lloegr (e.e. rheilffyrdd treftadaeth ac amgueddfeydd) a byddem yn 
gwerthfawrogi canllawiau ynghylch a yw'r un peth yn cael ei ystyried ar gyfer Cymru.” 
(Parc Cenedlaethol Eryri) 
 
“Rhaid i wybodaeth iechyd y cyhoedd am stofiau a mwg coed gael ei chyhoeddi fel 
rhan o ymgyrch genedlaethol a'i chyfathrebu'n eang, gan ddechrau a gorffen gyda'r 
neges y dylid llosgi tanwydd solet dim ond os nad oes gennych chi unrhyw ddewis 
arall o gwbl, ac os oes rhaid, llosgwch goed sych etc...  Dylai'r neges hefyd gynnwys 
pwysigrwydd yr effaith wrthgymdeithasol ac iechyd ar gymdogion.  Mae'r ymgyrch 
"Better Burning" yn gamarweiniol gan nad yw'n cyfeirio at ddewisiadau amgen 
glanach fel boeler nwy neu bwmp gwres a’r cwbl mae’n ei wneud yw annog 
diwylliant o losgi. 
 
“Dylid defnyddio rhybuddion iechyd mewn perthynas â phob stôf newydd os nad 
ydynt i gael eu gwahardd, gan gynnwys yr un neges ag uchod a chymharu llygredd 
stofiau â dewisiadau llawer glanach fel nwy a phympiau gwres trydan. Rhaid i'r 
gwaharddiad ar osodiadau newydd ar eiddo'r grid sydd eisoes â dewisiadau amgen 
glanach yn eu lle fel nwy neu bwmp gwres trydan ddigwydd cyn gynted â phosibl.” 
(Ymatebydd Unigol) 
 
“Mae cytundeb cyffredinol nawr bod angen i ni fynd i'r afael â'r newid yn yr hinsawdd 
a llu o faterion eraill sy'n gysylltiedig â hyn e.e. dirywiad mewn bioamrywiaeth. Mae 
mwy o orchudd coetir yn hanfodol i hyn, ond hoffem ailadrodd eto bwysigrwydd bod 
ag elfen fasnachol i hyn neu, fel arall, ni fyddwn byth yn cyrraedd y targedau priodol. 
Gall coedwigaeth a choetiroedd masnachol a reolir yn dda greu nifer sylweddol o 
swyddi gwyrdd ac mae angen i ni ddod o hyd i ffordd o harneisio hyn ar gyfer twf 
economaidd, yn enwedig ar ôl Covid-19. Dylem fod yn tyfu ein diwydiant biomas, yn 
hytrach na'i lesteirio, gan gydnabod wrth gwrs na ddylem wneud hyn a lleihau 
ansawdd aer ar yr un pryd.” (Cymdeithas y Tirfeddianwyr) 
 
“Yn yr oes sydd ohoni lle mae rhai ohonom yn ceisio lleihau ôl troed carbon a 
pheidio â dinistrio'r blaned, mae'n anghredadwy bod tanwydd solet wedi dod yn 
ffasiynol unwaith eto. Mae effeithiau hysbys llygredd aer ar iechyd yn cynnwys 
salwch a hyd yn oed marwolaeth. Mae angen i ddeddfwriaeth newid, ond mae angen 
edrych ar orfodi'r ddeddfwriaeth hefyd. Ar ôl adrodd am y llygredd aer sawl gwaith 
i'm hawdurdod lleol, heb isafswm o achwynwyr ac am yr un eiddo, maent yn dibynnu 

ar wiriad gweledol nad yw'n ddefnyddiol yn y sefyllfa hon. Dydy e ddim wedi bod mor 
wael â hyn ers y 1970au.” (Ymatebydd Unigol) 
 
“Tŷ Ucha'r Ffordd heddiw: Tŷ cerrig mewn 5.5 erw. Adeiladwyd y tŷ yn wreiddiol ym 
1788. Mae'r stôf aml-danwydd yn y pentan ac yn cynhesu'r tŷ a'r dŵr. Mae'r top 
gwastad yn cadw tegellau'n gynnes fel bod y tegell trydan yn defnyddio llai o bŵer i 
ferwi, mae'n llosgi glo carreg ac, yn y gaeaf, coed wedi'u sychu'n dda sydd wedi’u 
tyfu ar y tir cyfagos. Fe'i gosodwyd yn 2012 ac mae'n debyg bod ganddi oes o 9-10 
mlynedd (Morso Dove). 
 
“Y Dyfodol: Gobeithio y byddaf yn fy 80au pan ddaw'r stôf i ddiwedd ei hoes. Os 
byddaf am newid yn hytrach na disodli, bydd angen cyngor annibynnol arnaf ynglŷn 
â pha un sydd orau. Rwy'n adnabod pobl sy'n ymchwilio ar-lein ac sy'n dal i wneud y 
dewis anghywir nawr. Rydym yn sôn am arian difrifol. 
 
“Rwy'n hoffi derbyn 1 bag o lo yr wythnos drwy'r flwyddyn, yna os ydw i'n sownd yn 
yr eira (mae wedi digwydd), mae gen i ddigon o stoc a dim ond ychydig sydd angen i 
mi dalu bob wythnos yn hytrach na gorfod cynilo am gyflenwad mawr bob tro.  
 
“Mae fy stôf yn gweithio hyd yn oed pan fydd y trydan i ffwrdd. Bu'r trydan i ffwrdd 
am 22 awr adeg y 'Beast from the East'. 
 
“Leylandii a gwern llwyd yw fy nghoed, fe'u plannwyd ym 1982 ac fe chwython nhw i 
lawr yn 2013, ac rydw i wedi eu torri i fyny a'u cadw dan orchudd ers hynny. Rwy'n 
teimlo y dylai pobl sy'n llosgi eu coed eu hunain gael rhyw fath o ad-daliad carbon.” 
(Ymatebydd Unigol) 
 
“Canolbwyntio ar ardaloedd trefol lle mae'r problemau’n bodoli; canolbwyntio ar 
foeleri biomas a'r allyriadau o'r rheini; atal cynhyrchu coed wedi'u sychu mewn odyn 
gan ei bod yn wirion llosgi carbon i ferwi dŵr allan o goed pan fydd ychydig o 
flynyddoedd o dan orchudd gyda mynediad at lif aer naturiol yn gwneud yr un gwaith 
heb fewnbwn carbon.”  (Ymatebydd Unigol) 
 
“Mae angen cofio bod lleoliadau nwy oddi ar y grid eisoes yn destun costau gwresogi 
llawer uwch na'r cyfartaledd. Mae'r lleoliadau hyn yn rhai gwledig fel arfer felly mae 
cost tanwydd hyd yn oed yn uwch oherwydd costau dosbarthu. Mae angen y cyllid 
mwyaf posibl ar yr ardaloedd hyn p'un a ydynt yn cael budd-daliadau ai peidio, a 
dylid eu trin yn unol â hynny.” (Ymatebydd Unigol) 
 
“Mae angen trin ardal boblog fel y De yn wahanol i'r ardaloedd mwy gwledig yn y 
Canolbarth a'r Gogledd-orllewin.  Ar ôl buddsoddi mewn stôf llosgi coed, byddai gan 
y rhan fwyaf o bobl y synnwyr cyffredin i gymryd gofal i'w ddefnyddio'n briodol ac yn 
ddiogel.  Cefais yr holl wybodaeth yr oedd ei hangen arna i ar gyfer y stôf gan fy 
ngosodwyr ac o lawlyfr y stôf.  Mae'r stôf wedi gwneud fy lolfa yn rhywle y gellir ei 
ddefnyddio (tŷ teras Fictoraidd) ac mae'n rhoi cysur enfawr i mi pan fydda i gartref.  
Nid oedd y tân nwy blaenorol yn ddymunol ac nid yw'r rheiddiaduron yn ddigon i 
gynhesu'r ystafell.  Mae'r stôf yn darparu gwres dymunol iawn.” (Ymatebydd 
Unigol) 

Ymateb Llywodraeth Cymru 

Codwyd nifer o themâu yn y cwestiwn hwn: 

- Y posibilrwydd y gallai deddfu ar yr hyn mae pobl yn ei losgi yn eu cartrefi eu 
hunain gael ei ystyried yn gam rhy bell gan y llywodraeth.  

- A yw llosgi biomas neu bren yn ffynhonnell tanwydd carbon isel gynaliadwy y 
dylid ei hystyried yn ein strategaeth datgarboneiddio. 

- Atyniadau stêm treftadaeth. 
- Cais am restr achrededig o gyflenwyr a chontractwyr. 
- Pryder am boblogrwydd gosod stofiau llosgi pren. 
- Angen cymorth ariannol ar gyfer mathau eraill o wresogi domestig. 

Hoffem dynnu sylw at y ffaith bod y diben o ddeddfu i gyfyngu ar y defnydd o'r 
tanwyddau mwyaf llygredig yn cael ei lywio gan bryderon iechyd y cyhoedd, ochr yn 
ochr â'n hymrwymiad i ddatgarboneiddio.  
 
Hoffem hefyd ei gwneud hi'n glir mai diben yr ymgynghoriad hwn ac unrhyw 
ddeddfwriaeth arfaethedig ddilynol yw lleihau allyriadau o ddefnyddio tanwydd solet i 
ddibenion domestig, ac felly ni ddylai fod unrhyw effaith ar atyniadau stêm 
treftadaeth. 
 
Bydd y 'Strategaeth Wres i Gymru' sydd ar y gweill yn cefnogi ein huchelgais i wella 
ansawdd aer a darparu cymorth i ddeiliaid tai bontio i ffyrdd carbon isel o wresogi eu 
cartrefi. 

Fersiwn Hawdd i’w Darllen Cwestiwn 1 
 

A ydych chi'n cytuno y dylem roi'r gorau i ddefnyddio glo tŷ a phren gwlyb i 
gynhesu ein cartrefi a'n busnesau?  

 
Ymatebion a gyflwynwyd 
 
Cafwyd 42 o ymatebion i'r cwestiwn hwn. Cyfeiriodd y mwyafrif at gost tanwyddau 
amgen, o gymharu â choed a glo. 
 
Dyfyniadau dangosol 
 
”Dydw i ddim yn defnyddio pren gwlyb ond mae fy nghartref a’r dŵr ynddo’n cael eu 
cynhesu gan fy nhân glo; pe bai'n rhaid i mi newid i drydan ar gyfer y ddau, ni 
fyddwn i'n gallu ei fforddio ac mae pris trydan yn codi'n gyson; mae fy nghegin yn 
eithaf bach ac nid oes lle i foeler trydan yno, hyd yn oed pe gallwn i fforddio'r gost o 
gael un a'i osod, ond rwy'n methu â gwneud hynny fel pensiynwr. A fyddai'r Cynulliad 
yn fodlon ysgwyddo'r gost ychwanegol i'r holl bobl sydd â'r un broblem â mi neu a 
ydynt yn fodlon gadael i ni fynd heb wres a dŵr poeth?" (Ymatebydd Unigol) 
 
“Mae gormod o Gymru oddi ar y grid.  Mae gwres eco fel ffynonellau gwres aer / 
tanddaearol yn eithriadol o ddrud ac ni ellir eu gosod mewn sawl math o gartref.  
Does neb yn ceisio llosgi pren gwlyb (gwyrdd), ar y cyfan mae pobl sy'n llosgi 
tanwydd solet yn deall bod angen ei sychu etc.  Nid yw aer glân yn broblem yn y 
rhan fwyaf o Gymru, ond mae costau byw yn broblem, felly unig ganlyniad gorfodi 
pawb i ddefnyddio gwres drytach fydd mwy o broblemau.  Ar ôl darllen eich dogfen, 
mae'r ffigurau sy’n cael eu dyfynnu’n deillio o ddechrau'r 1990au - oni bai bod 
astudiaeth newydd (ddiduedd) yn cael ei chynnal, ni ddylid gwneud unrhyw beth.  
Mae gen i fy nghoedwig fy hun a bydda i'n dal ati beth bynnag.” (Ymatebydd 
Unigol) 
 
“Y dewis arall mewn ardaloedd gwledig yw nwy neu olew, ac mae'r ddau yn cyfrannu 
at gynhesu byd-eang gymaint â glo; o leiaf gellir dadlau bod coed yn garbon niwtral 
hyd yn oed os yw'n gollwng gronynnau; mae angen gwahanol reolau ar gyfer 
gwahanol leoedd.” (Ymatebydd Unigol) 
 
“Rwy'n cytuno â gwaharddiad rhannol mewn ardaloedd poblog y gellid eu dynodi'n 
barthau di-fwg ond, mewn ardaloedd gwledig lle nad oes llawer o ddewis o danwydd 
gwresogi, byddai'n anodd gwresogi rhai cartrefi. Mae technolegau newydd fel 
pympiau gwres yn ddrud i'w hôl-osod ac maent y tu hwnt i fodd llawer o bobl, yn 
enwedig pobl sydd wedi ymddeol mewn ardaloedd gwledig.” (Ymatebydd Unigol) 
 
“Rwy'n cytuno y dylai glo tŷ a phren gwlyb gael eu dirwyn i ben yn raddol ar gyfer 
gwresogi tai a busnesau yn gyffredinol. Fodd bynnag, nid oes gan lawer o dai mewn 
ardaloedd gwledig ffynonellau gwres addas eraill. Er enghraifft, rwy'n byw mewn 
bwthyn carreg heb brif gyflenwad nwy. Rwy'n dibynnu ar goed wedi'u sychu'n dda ac 
rydw i a thri chymydog yn eu llifio, eu rhannu a'u sychu bob blwyddyn ar gyfer 
gwresogi a dŵr poeth. Rydym yn sychu'r coed hyd nes bod y lefelau lleithedd yn 
lleihau ac rydym yn eu storio; caiff y coed tân wedi'u prosesu eu cadw mewn 
storfeydd boncyffion wedi'u hawyru er mwyn lleihau'r cynnwys lleithedd ymhellach. 
Rydym hefyd yn dod â choed tân newydd dan do i'w sychu cyn eu llosgi, sy'n lleihau 



  

74 
 

allyriadau'n fawr.  Rydym yn ymwybodol iawn o'r amgylchedd a byddem wrth ein 
bodd yn troi at wres o'r aer neu'r ddaear ond mae ein heiddo'n gwbl anaddas ar gyfer 
hyn, er gwaethaf cymryd camau i inswleiddio ein heiddo i leihau colli gwres. Mae tri 
ohonom wedi gosod paneli ffotofoltäig i leihau'r defnydd o'r grid trydan ac mae gan 
ddau ohonom baneli thermol solar hefyd.” (Ymatebydd Unigol) 
 
Ymateb Llywodraeth Cymru 

Wrth ddadansoddi'r sylwadau o'r cwestiwn hwn, roedd yn amlwg bod y themâu yn 
weddol debyg i'r rhai a godwyd yng nghwestiynau 1-18 y prif ymgynghoriad. Nododd 
nifer o'r ymatebwyr fod llosgi pren gwlyb yn achosi llygredd ac aneffeithlon ac roedd 
cefnogaeth eang i ymgyrch ymwybyddiaeth i addysgu deiliaid tai am effeithiau llosgi 
pren gwlyb. Thema arall a ddaeth i'r amlwg o'r cwestiwn hwn oedd pryder ynghylch 
costau am ffynonellau gwresogi amgen, yn enwedig i gymunedau gwledig a phobl 
agored i niwed. 

Mae ein hymatebion i gwestiynau 1-18 yn cael eu hatgyfnerthu gan y sylwadau a 

dderbyniwyd yn y cwestiwn hawdd ei ddeall hwn. 

Fersiwn Hawdd i’w Darllen Cwestiwn 2 
 

Pa mor hir ydych chi'n meddwl y dylem roi i bobl a'r diwydiant roi'r gorau i 
ddefnyddio glo tŷ a choed gwlyb?  

 
Ymatebion a gyflwynwyd 
 
Cafwyd 41 o ymatebion i'r cwestiwn hwn. 
 
Dyfyniadau dangosol 
 
“Dylai cartrefi newydd gydymffurfio â rheoliadau allyriadau newydd ond bydd yn 
gostus i ddeiliaid tai drosi’r stoc dai bresennol i gydymffurfio â rheoliadau newydd. 
Hefyd, nid yw'r cyflenwad o danwydd fel pelenni biomas yn ddibynadwy yn y gaeaf 
pan fo'r galw'n uchel. Nid oes digon o beirianwyr hyfforddedig i osod a chynnal a 
chadw'r technolegau gwresogi newydd ar hyn o bryd ac, yn sicr, ni allent ddarparu ar 
gyfer cynnydd yn y galw.” (Ymatebydd Unigol) 
 
“Rwy'n credu y dylech chi ystyried cymhwyso cyfyngiadau i fusnesau mwy o faint 
ond ni ddylai busnesau bach neu aelwydydd nad ydynt yn gallu cael tanciau 
nwy/olew mawr fod â chyfyngiadau.”  (Ymatebydd Unigol) 
 
“Byddwn yn ymestyn parthau aer glân dros bob ardal boblog, yn ogystal ag 
ardaloedd sydd wedi'u cysylltu â'r grid nwy cenedlaethol, i bob pwrpas yn gwahardd 
defnyddio glo meddal yn y rhan fwyaf o ardaloedd. Ni fyddwn yn gwahardd gwerthu 
coed gwlyb, ond yn ei gwneud hi'n glir ei bod yn anghyfreithlon llosgi coed cyn iddynt 
sychu'n iawn. Gan fod gan Gymru, yn arbennig, gysylltiad mor gryf â hanes glo, os 
yw hylosgi glo meddal i gael ei wahardd, dylid gwneud eithriad arbennig ar gyfer 
Sain Ffagan Amgueddfa Werin Cymru.”  (Ymatebydd Unigol) 
 
“Fy ateb i yw bod angen i chi fod yn fwy pwyllog yn hytrach na gosod gwaharddiad 
cyffredinol. Mae ymchwil ddiweddar yn dangos bod y rhan fwyaf o losgwyr coed 
wedi'u gosod mewn eiddo trefol nad ydynt yn dibynnu ar danwydd solet ar gyfer 
gwresogi ond sydd am gael y gwerth esthetig. Byddwn yn awgrymu eich bod yn 
defnyddio parthau di-fwg i gwtogi ar y defnydd o danwydd solet lle nad oes ei angen 
a gwneud popeth o fewn eich gallu i gefnogi pobl mewn ardaloedd gwledig i leihau'r 
angen i losgi tanwydd ffosil drwy inswleiddio cartrefi yn dda iawn, er enghraifft, gyda 
chladin allanol gwrth-leithedd a thân a/neu wydr triphlyg.” (Ymatebydd Unigol) 
 
Ymateb Llywodraeth Cymru 
 
Roedd yr ymatebion i'r cwestiwn hwn yn amrywio o awgrymiadau ar gyfer gwahardd 

llosgi glo a phren ar unwaith, i gyfnod hwy yn unol â diwedd y defnydd o lo mewn 

gorsafoedd pŵer. Tynnwyd sylw at yr angen am gysondeb wrth ymdrin â gwresogi 

cartrefi waeth beth fo'r ffynhonnell bresennol o danwydd (nwy, olew, glo neu goed). 

Mae ein hymatebion i gwestiynau 2, 9 a 10 yn cael eu hatgyfnerthu gan y sylwadau 
a dderbyniwyd yn y cwestiwn hawdd ei ddeall hwn. 

Ymateb y Llywodraeth  
 

Diben ystyried unrhyw gyfyngiad ar y tanwydd a ddefnyddir i wresogi ein cartrefi yw 

diogelu iechyd ein gwlad. Mae manteision ehangach hefyd o ran datgarboneiddio, 

natur a’r amgylchedd. 

Mae’r ymatebion a roddwyd i'r ymgynghoriad hwn wedi tynnu sylw at nifer o themâu 
allweddol a ystyrir wrth ddatblygu rheoliadau. 
 
Byddwn yn: 

• Gwella ein hymchwil a’n sylfaen dystiolaeth ynghylch y cyfraniad mae llosgi 
domestig yn ei wneud at allyriadau. Bydd hyn yn cynnwys ystyried 
mewnwelediadau cynnar o werthusiad Defra o'u proses o roi'r gorau i werthu 
glo tŷ traddodiadol a phren gwlyb o fis Mai 2021 yn Lloegr. Disgwylir i'r 
gwerthusiad ddod i ben ym mis Mawrth 2024. 

• ystyried y dadansoddiad o brosiect Defra ar fonitro ac olrhain tueddiadau 
mewn arferion hylosgi domestig yn y DU. Mae 5% (2,500) o'r rhai sy'n cael eu 
harolygu yng Nghymru ac rydym yn rhagweld dadansoddiad manwl ym mis 
Mai 2024. Mae arwyddion cynnar wedi dangos cynnydd yn y defnydd o 
stofiau llosgi pren, er ei bod yn debygol y bydd y rhain yn offer modern, 
effeithlon. Bydd y prosiect hwn yn rhoi darlun cyfoes i ni o'r arfer o losgi 
tanwyddau solet yn y cartref. 

• datblygu deddfwriaeth i gyfyngu ar werthu glo tŷ meddal, pren gwlyb a 
thanwyddau solet a weithgynhyrchir, a disgwylir i hyn symud ymlaen yn ystod 
tymor cyfredol y Senedd. Byddai rheoliadau o'r fath yn elwa ar sicrhau 
cysondeb rhwng Cymru a Lloegr, gan roi eglurder i gyflenwyr ac aelwydydd. 

• cynhyrchu canllawiau rheoli mwg fel rhan o Fil yr Amgylchedd (Ansawdd Aer 
a Seinweddau) (Cymru). 

• datblygu ymgyrch cyfathrebu arferion gorau llosgi domestig. 

• adolygu'r ymatebion i'r ymgynghoriad i'r 'Strategaeth Wres i Gymru' sy'n ceisio 
rhoi cyngor a chymorth i berchnogion tai ar gyfer trosglwyddo i wres carbon 
isel. Ynghyd â mentrau eraill o fewn y strategaeth, bydd gwres carbon isel yn 
cael ei flaenoriaethu fel rhan o iteriad nesaf y Rhaglen Cartrefi Clyd i gefnogi 
aelwydydd mewn tlodi tanwydd mewn cartrefi sy'n eiddo i berchen-feddianwyr 
a thai rhent preifat. 

Rydym yn ddiolchgar am yr holl ymatebion a gyflwynwyd i'r ymgynghoriad hwn.   

Atodiad A 
 
Sefydliadau a ymatebodd  
Y Ganolfan Adeiladu 
Gweithredol 

Awyr Iach Cymru Cyngor Sir Fynwy 

Y Gymdeithas Siopau 
Cyfleustra  

Heritage Railway Association National Coppice Federation 

Sefydliad Prydeinig y Galon HETAS a Woodsure Cyfoeth Naturiol Cymru 

Broad Oak and Gilar Farm Tai Hanesyddol  NFU Cymru 

C. J. a J. Nicholls J. J. Jones (Wholesale Coal 
Merchants) Ltd. 
  

OFTEC (Oil Firing Technical 
Association Ltd.) 

Coed Cymru J. W. Collins & Son Iechyd Cyhoeddus Cymru 

Confor LG UK Pwyllgor Ardal Nebo a 
Nasareth 
 

Cyngor Bwrdeistref Sirol 
Conwy   

Liquid Gas UK R.J.Hayes & Son  

Cymdeithas y Tirfeddianwyr  Llais y Goedwig R.A.Y.C a Chymdeithas 
Ddinesig Porthaethwy 

CPL Industries Ltd. Mathesons Solicitors Parc Cenedlaethol Eryri 

Crymych Coal MET Woodcraft Stove Industry Alliance 

D J Davies Fuels Ltd. Cymdeithas Cynghorau Lleol 
Canolbarth a Gogledd Cymru 
 

Ymgynghoriaeth Tŷ Du 

Undeb Amaethwyr Cymru Mitsubishi Electric Wild Resources Ltd 

FHL Landlord   

Ymatebwyr unigol  

 

Barker, Niall Fenton, David Newton, Chris 

Beech, Sheena Gibbon, Patrick Owen, Richard 

Bozson, Samuel Heart, Scott Phillips, Stephen 

Bradshaw, L. Johnson, Sam Price, John 

Collins, Alan Jones, Alison Rambton, Georgina 

Cooke, Tony Jones, Robert Rhys Roberts, Richard Darron 

Cowton, Ian Kennedy, John Smith, Jonathan 

Cule, Menna Kent, Susan Swift, K. 

Davies, Eira Lloyd, Stephen Verrier, Howard 

Eaton, Wendy Lowe, Bob White, M. 

Edwards, Vincent Morley, Loraine Williams, Dorothy 

Farmer, Brian Nattress, David Williams-Wynne, William 
 

 
 
Unigolion a fynychodd y digwyddiad ymgynghori rhithwir ar y cyd ar 11 
Mawrth 2021 

  

Adams, Rachel 
 

Jenkins, Trefor Norman, Mathew 

Brooks, Wilma 
 

Johns, Sarah Pollard, Sam 

Campini, Paul 
 

Jones, Keith Prendergast, Jenny 

Carpenter, Gideon 
 

Jones, Lisa Rees, Alun 

Chamberlain, Steve 
 

Jones, Richard Reynolds, Jamie 

Cottrill, Simon 
 

Jones, Wendy Roberts, Gemma  

Cunha, Alexandra 
 

Lane, Joanna Sandoul, Tamara  

Evans, Gareth 
 

MacBride-Stewart, Sara Thompson, Kate 

Garbutt, Ross 
 
 

Macdonald, Eirian Verlaque, James  

Geddes, Anthony 
 

Mansfield, William Ward, Dan  

Gibson, Paul 
 

Marsden, James  White, Paul  

Hardiman, Rhiannon 
 

Mather, John Zorn, Toby 

Hayes, Enda Mayne, Brian  

Hayes, Rhiannon 
 

Minett, Tim  

Heney, Charlotte 
 

Morison, James  

Hopton, Andrew 
 

Morissette, Vicky  

Horsley, Nick 
 

Morrow, Karen   

